
10 февраль куни Қоэо- 

гистон пойтахти Алмати 
шаҳрида Мустзқил Давлат- 
лар Ҳамдўстлигига аъзо 
мамлакатлар давлат ва ҳу- 
кумат бошлиқларининг нав- 
батдаги учрашуви бўлиб ўт- 
ди. Унда Ҳамдўстликдаги 
12 мамлакат делегацияла- 

ри иштирок этди. Ўзбекис- 
тон Президенти Ислом Ка- 
римов Алмати аэропорти- 
да журналиотлар саволла- 
рига жавоб берар экан, 
МДҲ доирасидаги интегра- 
ция давр талаби эканини 
яна бир бор таъкидлади.

Бу муҳим учрашувда қат- 
нашиш учун барча мамла- 
катлар делегациялари Ал- 
матига бир кун аввал таш- 
риф буюрдилар. 9 февраль 
куни Қозогистон пойтахти- 
даги Дўстлик уйида Ҳам- 
дўстликка аъзо мамлакат- 
лар Ташқи ишлар ва Мудо- 
фаа вазирлари кенгашлари- 
нинг мажлиси бўлиб ўтди. 
Унинг иштирокчилари олий 
даражадаги учрашувда кў- 
риладиган масалалар юза- 
сидан яна бир карра фикр- 
лашиб олдилар.

Алматидаги асосий во- 
қеалар 10 февраль куни бў- 
либ ўтди. Қозогистон Пре- 
зиденти саройида МДҲга 
аъзо мамлакатлар давлат 
раҳбарлари кенгаши иш 
бошлади. Унда МДҲ ҳуду- 
дида тинчлик ва барқарор- 
ликни қўллаб-қувватлаш, 
Ҳамдўстлик доирасида уму- 
мий илмий муҳитни тиклаш 
ва сақлаб қолиш чора-тад-

СУРАТДА: учрашув пайти.
бирларини кўриш, Ҳамдўст- 
ликка аъзо мамлакатлар таш- 
қи чегараларини қўриқлашда 
ҳамкорлик қилиш, давлатлара- 
ро иқтисодий қўмитанинг таш- 
килий жиҳатларини ҳал этиш, 
фашизм устидан қозонилган 
галабанинг 50 йиллигини ни- 
шонлаш ва бошқа масалалар 
муҳокама қилинди. Айни пайт- 
да Президент саройида МДҲ 
мамлакатлари ҳукумат раҳбар-

А. Илёсов олган сурат (ЎзА).

лари кенгаши ҳам ўз мажли- 
сини ўтказди.

Ҳукумат раҳбарлари кенга- 
■ шида иқтисодий иттифоққа 
аъзо давлатларнинг хўжалик 
муносабатларидаги ҳуқуқий 
жиҳатларни биргаликда ҳал 
этиш, иқтисодий иттифоқнинг 
умумий статистика базасини 
яратиш, Ҳамдўстликдаги мам- 
лакатларни темир йўл транс-

портида таъриф сибсатини 
мукаммаллаштириш, кинема- 
тография, китоб нашр этиш, 
тарқатиш ва полиграфия со- 
ҳасида ҳамкорлик қилиш би- 
лан боглиқ масалалар кўриб 
чиқилди.

Сўнгра Ҳамдўстликдаги 
давлат ва ҳукуматлар раҳбар- 
лари иштирокида кенгайти- 
рилган таркибда ялпи мажлис 
бўлиб ўтди. Узаро музокара-

лар ниҳоясида МДҲ мамлакат- 
лари ўртасида иқтисодий ин- 
теграцияни мустаҳкамлашга 
йўналтирилган иқтисодий, 
сиёсий, ижтимоий, маданий 
ва ҳарбий соҳаларда ҳамкор- 
лик юзасидан ҳужжатлар им- 
золанди.

Алмати учрашуви ниҳояси- 
да Мустақил Давлатлар Ҳам- 
дўстлигига аъзо мамлакатлар 
давлат раҳбарлари кенгаши-

нинг навбатдаги учрашувини 
шу йил 26 майда Минскда 
ўтказишга қарор қилинди.

Амирқул КАРИМ,
(УзА).***

МДҲга аъзо мамлакатлар 
давлат ва ҳукумат бошлиқ- 
ларининг олий даражадаги 
учрашуви якунлангандан ке- 
йин Алматида Узбекистон, 
Қозогистон ва Қиргизистон 
Республикаларининг Прези- 
дентлари Ислом Каримов, 
Нурсултон Назарбоев, Асқар 
Акаевларнинг ўзаро фикр ал- 
машувлари бўлди. Унда яго- 
на иқтисодий ҳудудни тако- 
миллаштириш, маҳсулот 
айирбошлаш, турли соҳапар- 
даги алоқаларни мустаҳкам- 
лаш бўйича масалалар му- 
ҳокама этилди. Уч давлат ўр- 
тасидаги иқтисодий ва ма- 
даний алоқаларни юқори 
босқичга кўтариш бўйича би- 
тим имзоланди. 3 мартда 
Туркманистоннинг Тошҳовуз 
шаҳрида Марказий Осие 
Республикалари беш Прези- 
дентларининг учрашувини 
ўтказишга келишиб олинди. 

***
11 февраль куни Узбекис- 

тон Республикаси Президен- 
ти Ислом Каримов Алмати- 
дан Тошкентга қайтиб кел- 
ди. Тошкент аэропортида 
юртбошимизни Узбекистон 
Республикаси Олий Кенгаши 
Раиси вазифасини бажарув- 
чи Э. Халилов, Бош вазир 
А. Муталов, Президентнинг 
давлат маслаҳатчилари 
Т. Алимов, Б. Гуломов, Таш- 
қи ишлар вазири А. Коми- 
лов, Тошкент шаҳар ҳокими 
К. Тўлаганов ва бошқа рас- 
мий кишилар кутиб олдилар.

Пойтахтда жойлашган 
«Осиё — Чем» Ўзбекис- 
тон — Туркия қўшма кор- 
хонаси яқинда ишга туш- 
ди. Унинг муассислари 
Туркия томонидан «Чем 
Мадени Ёсиа Санаи» 
ҳамда Ўзбекистон Рес- 
публикаси мелиорация 
ва сув хўжалиги вазир- 
лиги бўлишди.

Дастгоҳ ва ускуналар 
Туркия томонидан келти- 
рилиб, ёруғ ва кенг хо- 
наларга жойлаштирил- 
ди. Уларнинг кўпи тула 
автоматлаштирилган- 
дир. Лекин бу корхона- 
да 200 ишчилар жойини 
ташкил этишга халақит

бергани йўқ.
Айни пайтда туркиялик 

мутахассислар маҳаллий 
ишчиларни замонавий даст- 
гоҳларда ишлашга ўргатиш- 
моқда. Шунинг учун ҳозир-

ҳар хил кастрюлкалар, то- 
валар ва бошқа ошхонада 
ишлатиладиган идиш-товоқ- 
лар ишлаб чиқаришни ўз- 
лаштириш ниятидадирлар. 
Бошқача қилиб айтганда

хона ишлаб чиқараетган 
маҳсулотлар ўзининг сифат- 
лилиги билан ажралиб ту- 
ради. Чунки корхона Аме- 
рика Қўшма Штатларида 
машҳур *бўлган «Дюпон»

ришни ривожлантириш мақ- 
садида дунбнинг бошқа 
фирмалари билан ҳам ало- 
қа боғлашга ҳаракат қилин- 
моқда. Хусусан ҳозир «Ми- 
цубисй» компаниясининг

Меҳнат жамоаларида \

ФПРМА ТАМҒАСП ТУШИРИЛГАИ МАҲСУЛОТЛАР

ча корхонада уч хил маҳсу- 
лот турларини ишлаб чиқа- 
риш йўлга қўйилгандир. Би- 
роқ ишчилар шу яқин кела- 
жакда электр иситиш мос- 
ламаси, тезқайнар қозон,

улар шу йилнинг ўзида 70 
га яқин янги маҳсулотлар- 
ни ишлаб чиқаришга қўяди- 
лар.

Бу ерда шуни ҳам айтиб 
ўтиш керакки, қўшма кор-

компанияси тамгаси туши- 
рилган маҳсулотлар ишлаб 
чиқаради. Ва ишчилар бу 
компаниянинг обрўсини ту- 
ширмасликка ҳаракат қили- 
шади.

Корхонада ишлаб чиқа-

Лондон бўлими билан му- 
зсЛсаралар олиб борилмоқ- 
да. Бунга асосан компания 
корхонага жаҳоннинг 30 дан 
ортиқ мамлакатларидан ҳар 
хил маҳсулотлар олиб ке- 
либ бериши керак. Ундан

кейин корхона яқинда Жа- 
нубий Корея фирмалари- 
нинг бири билан музока- 
раларини тамомлади. Рос- 
сия бцлан маҳсулот айир- 
бошлаш шартномаси ту- 
зилди. Шунинг учун кор- 
хонанинг пойтахтда фир- 
мали дўкони ишлаб туриб- 
ди. Айни пайтда бу ерда 
пластмассадан ишланган 
ошхона идиш-товоқлари 
сотилмоқда. Бу маҳсулот- 
лар уй бекаларига ёқиб ту- 
шиши аниқ. Нимага деган- 
да ошхона анжомлари жа- 
ҳон андозалари талаби да- 
ражасидадир.

Ғани ЙЎЛЧИЕВ.

РССПУВЛИКАМНЗДА____________________
□ 10 февраль куни Тошкентда Узбекистон Республи- 

каси Бош вазири Абдулҳошим Муталов раислигида бў- 
либ ўтган Узбекистон Дон маҳсулотлари давлат акцио- 
нерлик корпорацияси кенгашининг мажлисида тармоқ 
корхоналарини давлат тасарруфидан чиқариш ва хусу- 
сийлаштириш тўгрисидаги масала муҳокама этилди.

□ Бекобод металлургия заводига ЕДҒ Европа вакил- 
лигидан келган расмий таклифномада 19-22 март кунла- 
ри Копенгаген шаҳрида халқаро мукофот — «Олтин гло- 
бус»нинг топширилиши маросими ўтказилиши айтилган. 
Маълумки, Ўзбекистон металлургия заводи рақобатбар- 
дош ва сифатли маҳсулот ишлаб чиқаравтганлиги, жа- 
ҳон мамлакатлари иқтисодиетининг уйгун тараққий эти- 
шида фаол қатнашаетганлиги учун ана шундай мукофот- 
га муяссар бўлди.

□ Европа ҳамжамияти комиссияси Тошкент Электро- 
техника алоқа институтида алоқачи муҳандисларни қайта 
тайерлаш ва малакасини ошириш марказини ташкил эт- 
ди.

□ 11 февраль куни Тошкентда Амир Темур таваллу- 
дининг 660 йиллигини нишонлашга тайергарлик кўриш 
ва уни ўтказиш республика ташкилий қўмитасининг би- 
ринчи мажлиси бўлиб ўтди.

□ Ўтган куни Ўзбекистон Республикаси Олий ва ўрта 
махсус таълим вазирлигида 8 февраль куни Вазирлар 
Маҳкамасида бўлиб ўтган мажлисда юртбошимиз сўзла- 
ган нутқидан келиб чиқадиган вазифалар муҳокама этил- 
ди.

□ Республика «Наврўз» жамғармасининг Наманган ви- 
лоят бўлими Наврўз байрамини ўтказиш бўйича энг ях- 
ши сценарийлар танловини эълон қилди.

□ Бухоро ип бўяш фабрикасида чиқинди иплардан 
гилам тўқиладиган янги цех фойдаланишга топширил- 
ди.

□ Қашқадаре вилоятининг Косон туманида истиқомат 
қилувчи 74 ёшли уруш фахрийси, иккинчи гуруҳ ногиро- 
ни Исмат Хазратов оиласида Ғалабанинг 50 йиллиги 
нишонланадиган йилда қувончли воқеа юз берди. Унинг 
рафиқаси Маҳкамой опа фарзанд кўрди. Янги туғилган 
фарзандга Ислом деган исм берилди.

Ҳ А М а У С Т Л И К П А
□ Бугун МДҲ парламентлараро ассамблеяси Санкт- 

Петербург шаҳрида Уруш Қаҳрамонлари ва Шуҳрат ор- 
денининг тўлиқ соҳиблари учрашувини ўтказади.

□ Молдова Республикаси МДҲ иқтисодий иттифоқи- 
нинг тўла ишга тушишидан манфаатдор, деди мамлакат 
Бош вазири Андрей Сангели.

□ Украинанинг парламент-президент келишув комис- 
сияси давлат раҳбари томонидан тақдим этилган ҳуку- 
мат ҳақидаги қонунни кўриб чиқди. Мутахассисларнинг 
изоҳлашича, ушбу қонунга кўра, Украина Президент то- 
монидан бошқариладиган республика бўлиши мумкин.

□ Россия Мудофаа вазирлиги армия хизматини 3-4 
йиллик мудцатга чўзишни, талабаларни армияга чақи- 
ришни таклиф қилмоқда.

□ Россия Бош вазирининг биринчи ўринбосари Олег 
Сосковец Москва мэри Юрий Лужковнинг илтимосига 
биноан Москвада соқчилик қилиш учун қўшимча қурол- 
ли куч бўлинмаларини ажра^иш тўгрисида фармойиш 
берди.

□ 14-армия қўмондони, генерал Лебедь Чеченистон- 
даги олиб борган сибсати учун Борис Ельцинни истеъфо- 
га чиқишга чақирди.

□ Тожикистон пойтахтида яна икки россиялик ҳарбий 
хизматчининг жасади топилди.

□ Москва банклараро валюта биржасида бўлиб ўтган 
навбатдаги савдода 1 АҚШ долларининг қиймати 4191 
рублга кўтарилди.

ХОРПЖ ОА
□ БМТ ташаббуси билан Женевада Абхазиянинг сиё- 

сий мақоми ва қочоқлар муаммоси бўйича грузин абхаз 
музокаралари бошланди.

а  Камбоджада давлат амалдорларини рўйхатга олиш 
бошланди. Бундан мақсад кимнинг икки ва ундан ортиқ 
лавозимни эгаллаб турганлигини аниқлашдир.

□ Дэн Сяопин ўзини яхши ҳис этмоқда, деди Хи- 
тойдаги ислоҳотлар отасининг қизи америкалик журна- 
листлар билан қилган суҳбатида.

О Исроил босиб олинган Иордания ҳудудидан ўз қў- 
шинларини олиб чиқиб кетишни тугатади, деди Иорда- 
ния-Исроил тинчлик музокараларининг кузатув қўмита- 
си раҳбари Хани ал Мулки. Унииг айтишича, Исроил 
бир ҳафта мобайнида Иорданияга 40 квадрат километр 
ҳудудни қайтариб бериши керак.

а  Оиласида болалар сони бўйича ирландиялик ва 
бельгияликлардан сўнг шведлар оиласи Европада учин- 
чи ўринга чиқди.

а  Дунедаги энг митти одам Г. Муҳаммад бир ойча 
муддат мобайнида касалхонанинг қайта жоцпантириш 
бўлимида бўлди. Бўйи 58 сантиметр бўлган, Гиннесс 
рекордлар китобига киритилган бу одам кашандаликка 
ешлигидан ружу қўйганлигидан жуда азият чекмоқда.

МАҲОРАТ
КЎРСАТГШШП

Юнусобод туманида 
ги 260-мактабда «Йил 
тарбиячиси» кўрик-тан 
лови бўлиб ўтди. Ўзи 
га хос жозиба ва юқо 
ри савияда ташкил 
этилган ушбу тадбир- 
да нафақат мураб- 
бийлар, услубиётчи 
лар, мусиқа раҳбарла- 
ри, балки болажонла- 
римиз ҳам ўз билим ва 
маҳоратларини на- 
мойиш этишди.

Танловга тумандаги 
богчаларда уюштирил- 
ган беллашувлардан 
энг билимдон ва зукко 
8 нафар тарбиячи тан 
лаб олинди. Натижада 
253, 301, 366, 424, 
484, 499, 502 ва 519- 
болалар богчаларидан 
вакиллар узаро куч си- 
нашдилар.

Шуниси қувончлики, 
мураббийлар ўзлари» 
нинг педагогик маҳо 
ратлари, болалар би- 
лан ишлаш қобилият- 
лари, билим ва дунё- 
қарашларини қандай 
шакллантириб бораёт 
ганлари ҳамда бошқа 
йўналишлар бўйича 
баҳс юритдилар. Ҳа- 
камлар ҳайъати томо 
нидан тақдим эгилган 
барча шартларни тўгри 
бажарган 366 болалар 
богчаси тарбиячиси 
Гулнора Зоҳидова би 
ринчи ўринни эгалла 
ди. Шунингдок, 502 бо- 
лалар богчаси тарбия 
чиси Татьяна Калино- 
вская ҳамда 499 бола 
лар богчаси тарбиячи 
си Алфия Фасхутдино 
валарга қам фахрли 
ўринлар насиб этди.

Собир БОЗОРБОЕВ.

/ ЯНГИЛИКЛАР / ВОҚЕАЛАР / ХАБАРЛАР

БИР КУНИ*  I I

/ ЯНГИЛИКЛАР / ВОҚЕАЛАР / ХАБАРЛАР

ОАВР ТАЛАБПГА МОС
«Корхона-маҳалла-иқтисодий ҳудуд» деб аталувчи ибора- 

лар эндиликда тез-тез тилга олинадиган бўлиб қолди. Зеро, 
бугунги кунда ана шу ҳамкорлик алоқаларини мустаҳкам не- 
гизда йўлга қўйиш давр талабига айланган. Ушбу долзарб 
масала шаҳримиздаги йирик саноат корхоналари эътиборидй 
бўлиб, қатор яхши илғор гоялар олга сурилмоқда. Бу хайрли 
ишга «Ўзэлектроаппарат» илмий ишлаб чиқариш бирлашмаси 
меҳнат аҳли биринчилардан бўлиб киришди.

Замон руҳига мос бу муҳим жараенни амалга оширишда 
корхона давлат, илмий ва тижорат тузилмасининг ердамига 
таянади. Ана шу вазифани мақсадга мувофиқ равишда йўлга 
қўйиш мақсадида бирлашмада маслаҳат кенгаши ўтказилди,

Унда ҳамкорлик алоқаларини йўлға қўйишнинг аниқ режа- 
лари белгилаб олинди. Корхона билан маҳалла ўртасида ҳам- 
корлик қилиш тадбирлари куриб чиқилди. Бу ва шунга ўхшаш 
бошқа тадбирларни ижтимоий ва иқтисодий доирада ҳал этиш 
мақсадга мувофиқ деб топилди.

Бирлашмада ушбу режаларни амалга оширишнинғ босқич- 
лари ҳам белгиланди. Янги ишчи ўринларини юзага квлти- 
риш ана шу жараеннинг дебочаси бўлади. Шу асосда ишлаб 
чиқариш қувватини оширишга эришилади.

Бирлашмада давр талабига мос келадиган кичик иқтисо- 
дий ҳудудни бунвд этишнинг яна қатор масалалари ҳам кўриб 
чиқилди.

Озод ВАЛИЕВ.

УИУТИЛМАС ЛАМЛАР
Миробод туманидаги Муқимий номли 154 мактаб одатда 

тидан кўра гавжумроқ бўлди. Негаки шу куни мактабдаги 16 
ешга тўлган ўсмирларга Уэбекистон Республикасининг янги 
фуқаролик паспортлари топширилди

Болажонлар ҳайтининг энг қувончли онларидан бири ҳи- 
собланмиш ушбу тадбирга ота оналар, уруш ва меҳнат фах 
рийлари, маҳалла фаоллари ҳам таклиф этилди,

Миробод тумани ички ишлар бўлими бошлиғининг ўринбо 
сари, милиция подполковниги А Нурбоев, туман паспорт бў- 
лимининг нозири, милиция катта лейтенанти И Раҳматул 
лаев, «Сарикўл» маҳалласи оқсоқоли И Рустамовлар ҳайтга 
илк қадамларини қўяйтган йигит қизларни чин кунгилдан таб- 
риклаб, янги паспортларни тақдим этишди.

Дамир ИСМОИЛОВ.

Ш В Е Й и А Р П Я  О А С Т Г О Ҳ Л А Р И  Қ У Л Л А Н П Л М О Қ О А
Кўплаб мамлакатлар томонидан катта та- 

лаб ва қизиқиш билан сотиб олинувчи само- 
лбтлар ишлаб чиқараётган Тошкент авиация 
ишлаб чиқариш бирлашмасида айни вақтда 
эскирган дастгоҳлар чет элларда ишлаб чи- 
қарилган, замонавий, жаҳон талабларига жа- 
воб берадиган серунум дастгоҳлар билан ал- 
маштирилмоқда. ШвеЙ1тариянинг Термос шах- 
ридан келтирилган КГ-650, КГ-450 ва КГ 330
маркали букувчи дастгоҳлари бирлашманинг 
6 ва 72- цехларида олти оидан оуён муваф 
фақиятли қўлланилмоқда. Ана шу ўтган давр 
ичида мазкур цехларда меҳнат унумдорлиги 
бир неча баробарга ортиб, маҳсулот сифати- 
ни янада яхшилаш, қўл меҳнати, ортиқча меҳ-

нат сарфини анча камаиишига эришилмоқда.* 
Ушбу дастгоҳларнинг қулайлик томонларидан 

бири — илгари бир неча дастгоҳларда бажарил- 
ган ишлар ҳозир биргина дастгоҳ ёрдамида 
амалга оширилмоқда. Исмоил Зибев, Бахтивр 
Норкобилов сингари илғор ва тажрибали ишчи- 
лар швейцарияда бўлишиб, завод мутахассис: 
лари Врдамида янги дастгоҳлар билан ишлашни 
муфассал ўрганиб қайтган эдилар. Улар чет эл- 
да орттирган иш тажрибаларини А. Мокич, Н. 
Дубровский, П. Андосов каби етакчи ишчиларга 
ўргатганликлари ва ўз навбатида цехларнинг меҳ 
нат жараенига янгиликлар киритилгани туфайли 
сифатли маҳсулот чиқариш кўпаймоқда.

Илҳом ЭШМАТОВ.

МУҲПМ САНАГА БАҒПШЛАБ
Буюк Ғалабанинг 50 йилли- Ривт мар*«ази йўли билан бу

гига бағишлаб республика- 
мизда катта тайергарлик кў- 
рилмоқда. Шу сана олдидйн 
мўйқалам усталари ҳам муно- 
сиб ижодий армуғонлар ҳо- 
зирлашмоқда.

Рассом Тургун Каримов ҳам 
жон олиб, жон берилган ўша 
даҳшатли уруш кунлари ман- 
зараларини акс эттирувчи 
расмлар туркуми устида иш- 
лаб, уларнинг бир нечтасини 
ниҳоясига етказди. Қаҳрамон 
лик намуналари бадиий акс 
этган мазкур тасвирлар ало 
ҳида маркаларда ўз ифодаси 
ни юпадиган бўлди.

«Ўзбекистон маркаси» наш-

суратлар асосида маркаларни 
чиқариш тараддуди кўрилмоқ- 
да.

Ушбу туркум маркалар яқин 
кунлар ичида кўплаб нусхада 
чоп этилиб, савдога чиқари- 
лади.

Нашривт маркази яна бир 
йирик санага бағишланган 
туркум маркаларни босиб чи 
қариш арафасида турибди. 
Бирлашган Миллатлар Ташки 
лотининг эллик йиллиги муно 
сабати билан рангли маркали 
конвертлар ҳам кўпчилик эъти- 
борини ўзига тортади. Бунинг 
учун моҳир рассомлар жалб 
этилди.

Озод АЛИМОВ.

ҲАМШАҲАРЛАРПМПЗ МАМНУН
Шаҳримиэдаги ягона, аммо жаҳонга машҳур бўлган «Бурда 

моден» ҳиссадорлик жамияти муассислигидаги «Стиль» мар- 
кази ҳам янада машҳур бўлиб бормоқда. Марказнинг иш фао 
лияти тобора кенгайиб, хизмат турлари ортиб боравтир.

-Маҳсулот турлари ҳар ўн беш кунда ўзгартирилиб турила- 
ди, - дейди марказнинг тижорат ишлари бўйича директори 
Р.Отанивзов. Бунга сабаб маҳсулот сифати ва унинг баҳоси 
га боглиқдир. Шунинг учун ҳам ҳамшаҳарларимизга хизматни 
нг бу соҳасида, яъни фақат жаҳонга машҳур «Бурда моден» 
журналига обуна қилиш эмас, балки Германиядан келтирил- 
ган тикувчилик соҳасида ишлатиладиган андоэа ва матолар, 
тугма ва иплар, «Ровена» фирмаси тайврлаган тўқув иплари 
дан баҳраманд бўлишади,

Марказда қўлда тўқиш сирларини «Верена» журналидан 
олинган андозалар ердамида ўргатиш ва маслаҳат бериш им 
конияти ҳам бор. Хизматнинг янги бу туридан ҳамшаҳарлари 
миз фойдаланиб, багоят хурсанд бўлишмоқда.

Гули АБДУЛЛАЕВА

Бир неча кундирки, Тошкент 
шаҳар Божхона хизмати хо 
димлари томонидан «Нон» тад 
бири амалга оширилмоқда. Бу 
тадбирни ўткаэишдан асосий 
мақсад республикамиз ҳукума 
ти томонидан 1994 йил 20 
июлда эълон қилинган нон 
маҳсулоғларини республика 
ҳудудидан ноқонуний олиб чи 
қиб кетилишининг олдини 
олиш борасидаги фармойиш 
ни бажаришдан иборагдир 
Ушбу тадбирга Узбекистон 
Республикаси Давлат солиқ 
қўмитаси Бош божхона бош 
қармаси бошлиги беаосита 
раҳбарлик қилмоқда.

Тадбирни амалга ошириш 
учун гуруҳлар гузилиб, уларга 
тажрибали ви билимдон хо- 
димлар жалб этилган.

Божхоначилар дастлаб Тош 
кент «Шимолий» темирйул вок 
зали орқали республикамиз ҳу 
дудидан ташқарига жўнаб ке- 
тадиган плездларни назорат

Шу йилнинг 5 февраль куни 
Ё.Наимов бошчилигидаги гуруҳ 
биргина «Тошкент,- Сариеғоч» 
электропоездини йўл йўлакай 
назоратдан ўтказганларида қа

Шаҳао бедарвоза э м а с \  

«НОН» ТАЛБИРИПА
АНПҚЛАНЛН

дан ўтказадилар. Бу в|>да на- 
фақат нон, балки республика 
миз ҳудудидан олиб чиқиш 
таъқиқланган нарса буюмлар, 
гиввандлик моддалари, қурол 
яроглар, ўқ-дори бор йўқлиги 
синчиклйб твкширилади.

рИйб юз буханка нон ноқону 
ний олиб кетилавтганлигини 
аниқладилар.

«Тошкент Чингелди- йуна 
лиши бўйлаб шитоб билан ке 
тавтган электропоездни божхо- 
на наэоратидан ўтказавтган

Г.Шамсутдинов бошчилигида 
ги яна бир гуруҳ йўловчи Р.Ка 
лимбетованинг қопларидан 50 
буханка нонни топди ва ҳуқуқ 
бузар уларни сотиш учун олиб 
кетавтганлигини яшириб ўтир 
мади Оқибатда нон респуб 
лика ҳудудида қолдирилди, 
Р Калимбетова эса маъмурий 
жиэога тортилди

Шу куни темирйўл орқали 
республикамиэ ҳудудидан чет 
га ноқонуний равиигдн олиб 
кетилавтган умумий миқдори 
3200 сўмга яқин қарийб 1000 
буханка нон ушлаб қолиниб, 
савдо тармоқларига қайтарил- 
ди.

Пўлат ЖОЗИЛОВ, 
Тошкент шаҳар Божхона 

хизмати маркази ходими.

Маданият
масканларида

САҲНАОА - 
«САХОВАТ»

Шаҳримиздаги Кўэи ожиз- 
лар маданият саройи қошида 
фаолият кўрсатавтган «Сахо- 
ват» ашула ва рақс дастаси 
«Бир қувш отмоқда бу Ватан 
уэра» деб номланган янги кон- 
церт дастури тайврлади. Ун- 
дан ўрин олган истиқлол, мус- 
тақиллик, она юртни тараннум 
этувчи куй ва қўшиқлар, жози 
бали рақслар барчага манзур 
бўлмоқда

Дастурни дастанинг бадиий 
раҳбари Исроил Орипов ва му 
сиқа раҳбари Ахроржон Раҳ 
моновлар саҳнага олиб чиққан 
лар.
УРУШ ПИЛЛАРП 

ҚЎШПҚЛАРИ
Чилонзор тумани маданият 

уйининг фахрийлар хор гуру 
ҳи Галабанинг 50 йиллигита 
ажойиб совга ҳозирлашди 
Пойтахтимиздаги маданиит 
масканларида улар ижросида 
«Биз у кунларни унутмаган- 
миз», «Ғалаба куни», «Катюша» 
ва бошқа уруш йилларининг 
қўшиқлари инграмоқда

ЯНГРАСИН ШУХ 
ЯЛЛАЛАР

«Қизил тонг» маданият са 
ройида фаолият кўрсатавтган 
болалар ашула ва рақс даста 
си «Биз истиқлол болалари» 
деб номланган янги томоша 
билан мухлисларни хушнуд эт 
ди. Бахтли болалик ҳақидаги 
мазкур концврт дастурини дас 
танинг бадиий раҳбари На 
талья Даранченко саҳнага 
олиб чиққан.

Болаларнинг қувноқ қўшиқ- 
лври, мафтункор рақслари, 
уйинларга саҳналаштирилган 
шух яллалар барчада катта 
таассурот қолдирмоқда

Салоҳиддин
СИРОЖИДДИНОВ

«Малика» ҳиссадорлик жамиятида тикиб чиқарилавтган халқ 
истеъмоли буюмларининг асосийсини болалар кийимлари ташкил 
этади. Корхона жамоаси маҳсулот тайерлавтганда болаларга 
вқадиган турли хил расмлар ва ранглардан фойдаланишмоқда. 
Бундай усул маҳсулотнинг харидоргир булишига олиб келавтир.

СУРА ТЛАРДА: (Чапда) ишчи Татьяна Кудина охирги 
моделдаги футболкани кўрсатмоқда.; болалар учун тикилган 
куйлак ва шимлар (унгда).

Козим Ўлмасов олган суратлар.

Республикамиз Президенти Ислом Каримовнинг «Хусусий тадбиркорликда 
ташаббус курсатиш ва уни рагбатлантириш тўғрисида»ги Фармони 
мамлакатимизда чинакам бозор муносабатларини шакллантириш сари 
муҳим қадам сифатида кутиб олинди.

Бу Фармон ишбилармонлар фаолиятининг кенгайишига, хусусий 
тадбиркорликнинг ишлаб чиқариш ва хизмат соҳасидаги ролининг сифат 
жиҳатидан юксалишига имкон яратади. Ў ҳар бир фуқаро турмуш 
фаровонлигини ошириш имконини берувчи, умуман, давлатнинг иқтисодий 
тараққиётини ривожпантиришга қаратилган муҳим ҳужжат бўлди. Ўнда 
амалга оширилиши лозим бўлган долзарб вазифалар бандма банд аниқ 
баён этилган. Фармонга мувофиқ ўзининг ишбилармонлик қобилиятини 
тўла намоён этиш учун ҳар қайси тадбиркорда катта имкониятлар бор.

Биз Юнусобод тумани ҳокимининг ўринбосари Рустам Шоабдураҳмонов 
билан учрашиб, туманда хусусий тадбиркорликни ривожпантириш юзасидан 
қилинаётган ишлар, уларга зарур шароитларни яратиш борасидаги ўзига 
хос ечимлар хусусида мулоқотда бўлдик.

— Ҳозирги кунга келиб, Юнусобод 
туманида 1204 та тадбиркор тузилмалар 
рўйхатга олинган бўлиб, улар кичик, қушма 
корхоналар ва фирмалардан иборатдир, — 
дейди Р. Шоабдураҳмонов. — Юнусобод 
тумани ҳокимлиги маҳкамасида руйхатдан 
ўтган корхоналардан 685 таси фаол ишлаб 
турибди. Шулардан 82 таси, яъни кичик ва 
қўшма корхоналар халқ истеъмоли учун зарур 
бўлган молларни ишлаб чиқармоқда. Бироқ 
айрим кичик тижорат тузилмалари фақат 
тижорат билан чекланиб қолиб, арзимас 
муаммолар — яъни хом ашбнинг танқислиги, 
корхоналарнинг ҳисоб рақамида пули 
йуқлиги, жой масалаларининг ҳал 
бўлмабтганлигини асосий сабаблар сифатида 
курсатиб, бизга юқоридан ким ердам қўлини 
чўзар экан деб, қўл қовуштираетганликлари 
ачинарли ҳолдир. Бинобарин, ҳақиқатан ҳам 
фаолият юритишга халал берабтган жиддий 
камчиликлар бўлса, биз ҳам биргаликда 
муаммоларни ҳал этиб уларга кўмаклашиш 
йўналишида иш олиб боряпмиз. Бундай 
камчиликлардан ҳоли булган ҳолда 
туманимизда тадбиркорлик, ишбилармонлик 
хусусиятлари билан кузга кўринган фирма, 
кичик ва қушма корхоналарҳам оз эмас. Улар 
туман аҳолиси учун зарур булган озиқ-овқат 
ва саноат молларини четдан етказиб 
беришмоқда. «Узбек сааао.уйи»^ «Эиқор»ь 
«Одил» кичик корхона ва фирмалари шулар 
жумласидандир. Ушбу кичик корхона, 
ширкатлар истеъмол бозорини тўлдиришга 
муносиб ҳисса қўшмоқдалар. Утган йилнинг 
фақат 6 ойи мобайнида улар томонидан жами 
63179 минг сўмлик маҳсулот ишлаб 
чиқарилган, шундан 13611 минг сумликни 
халқ истеъмоли моллари ташкил қилади. Бу 
эса умумий даромаднинг 21,5 фоизидан 
иборатдир. Шунингдек, Юнусобод даҳаси, 
11-мавзедаги «Куч», «Квант» кичик 
корхоналари тўқимачилик буюмлари ишлаб 
чиқариш суръатларини кенг йўлга қўйди.

«Чинор» кичик корхонасида тикув 
маҳсулотлари, электр еритгич анжомлари 
ишлаб чиқарилмоқда. Бундан ташқари 
тумандаги тадбиркорлик тузилмалари бошқа 
давлатлар билан ҳамкорликда 
республикамизга зарур бўлган хом аше 
материаллари ва мол-маҳсулотларни

Президент Фармонида 
битилган

КЕ11Г
КУЛАМЛП
РЕЖ АЛАР

келтириш бўйича иқтисодий алоқалар 
ўрнатиш учун ҳаракат қилмоқдалар. ёки  
мавжуд имкониятлардан унумли 
фойдаланмоқдалар. Чунончи, «Узбек савдо 
уйи» экспорт-импорт фирмаси аҳолини 
кундалик эҳтибж моллари билан таъминлаш 
мақсадида тумандаги тадбиркорлик 
тузилмалари томонидан ишлаб
чиқарилаетган маҳсулотлар савдо 
кўргазмасини утказди.

Бу' кўргазмада 14 та тадбиркорлик 
корхонйлари1 ' каТнашиб, унда турли хил 
моллар сотилди. Ва бундай тадбиркорлик 
йўлини тугри танлаган корхоналар ишидан 
ибрат олса арзийди.

- Рустам Мавзурович, туманда мавжуд 
имкониятлардан тўла фойдаланиш, 
кичик корхоналар ишини янада 
таком иллаш тириш , корхоналарда 
харидоргир моллар ишлаб чик.аришни 
йўлга к.ўйиш мақсадларида яна к.андай 
ишлар амалга оширилмокда?

— Йирик ва кичик корхоналарни 
бирлаштирган ҳолда уларнинг фаолиятини

мувофиқлаштириш, ишлаб чиқариш 
майдонларидан иложи борича тўлиқ 
фойдаланиш, демакки янги иш 
жойларини ташкил этиш ҳамда турли 
хил эҳтиежталаб мол-маҳсулотларни 
чиқаришга имкон тугдириш мақсадида 
тумандаги «Технолог» илмий ишлаб 
чиқариш бирлашмаси, «Лаззат» 
чанқовбосди ичимликлар ишлаб чиқариш 
корхонаси, «Ўзбекқишлоқмаш», 
Асбобсозлик заводлари, «Юлдуз» 
ҳиссадорлик жамияти каби ўн битта йирик 
ишлаб чиқариш корхоналаридан иборат 
туман саноат корхоналари уюшмасини 
ташкилэтяпмиз. Меҳнатниилмий асосда 
ташкил қилиш ва ишлаб чиқариш 
самарадорлигини ошириш мақсадида 
келгусида уюшмага илмий-текшириш 
институтларини жалб этиш ҳам 
режамизда кўзда тутилган. Бундан 
ташқари, корхоналар бош муҳандислари 
ва фирмаларнинг раҳбарларидан иборат 
экспорт маҳсулотларини чиқаришни 
ташкил этиш ва йўлга қўйиш бўйича 
ишчи гуруҳи тузяпмиз. Унда масалан, 
абразив ва асбобсозлик заводларида 
жаҳон андозалари талабларига жавоб 
берадиган харидоргир қишлоқ 
хўжалигида ишлатиладиган машиналар, 
турли эҳтиет қисмлари ва асбоб- 
анжомларни ишлаб чиқариш йўлга 
қўйилади.

— Ю ртбош им из Ислом
Каримовнинг «Хусусий  тад- 
биркорликда ташаббус кўрсатиш ва 
уни рағбатлантириш тўгрисида»ги 
Фармонининг юртимиэ равнақи 
йўлидаги роли бекиёсдир. Туманда 
уни хаётга тадбик. этиш бўйича 
тадбирлар режаси белгиландими?

— Ушбу Фармоннинг амалда 
бажарилиши ҳақида тўхталсак, Юнусобод 
тумани ҳокимлиги маҳкамасида уни 
тўлалигича амалга ошириш мақсадида 
жорий йил учун.аниқ чора-тадбир ва 
режалар белгилаб. олинди.

Шуни алоҳида таъкидламоқчиманки, 
тадбиркорлик йўлини танлаган ҳар бир 
инсон ўзининг ишбилармонлиги билан 
ўз олдига қўйган мақсадига эришиш 
учун барча имкониятларни излаши зарур. 
Бунинг учун ишлаб чиқаришни тўгри 
йўлга қўйиш, бор хом ашбларни 
удцабуронлик билан ишлата билиш керак. 
Шундагина ҳар бир ишбилармон, 
тадбиркор халқ келажаги учун холисона 
хизмат қила олади. Ва кузлаган мақсадига 
эришади.

Суҳбатдош 
Дилшод ИСРОИЛОВ.

* Ўзбекистон Республикаси 
Конституциясининг 1-моддаси 
қуйидагича ифодаланган: 
«Ўзбекистон — суверен 
демократик республика. 
Давлатнинг «Узбекистон» ва 
«Ўзбекистон Республикаси» деган 
номлари бир маънони англатади».

Ўзбекистонда давлат
ҳокимиятини ташкил этишнинг энг 
муҳим Конституцион
тамойилларидан бири давлат 
суверенитети принциплари 
ҳисобланади «Давлат
суверенитети» ибораси французча 
•юкори ҳокимият», «олий ҳокимият»

билдиради. Факат давлат
ҳокимиятигина нуфузли таъсир 
утказишга, зарур бўлганда эса 
жамият ҳаетининг ҳамма
томонларига куч ишлатишга қодир. 
Буунингкенг қамровли эканлигини, 
чиндан ҳам мустақил
яшабтганлигини кўрсатади.

Мамлакат ичидаги давлат
ҳокимиятининг суверенитети унинг 
ташқарисидаги мустақиллиги билан 
чамбарчас боглиқ. Давлат 
суверенитети уни халқаро
муносабатларда ҳам мустақил 
эканлигини билдириб, бунда давлат 
халқаро ҳуқуқнинг тула ҳуқуқли

қулдорлар демократияси қулларни 
итоат 'эттмриб турадиган ва 
эксплуатация қилишга ердам 
берадиган ташкилот эди Масалан, 
Афинада аҳолининг асосий қисмини 
ташкил этувчи қуллар, мусофирлар 
билан никоҳдан дунйга келганлар ва 
ҳамма абллар барча сиесий 
ҳуқуқпардан маҳрум эдилар. Гарчи 
Афинада қонунлар чиқарадиган ва 
давлатни бошқаришда қатнашадиган 
халқйигинлари чақирилган булсаҳам, 
мансаблар сайлаб қўйилса ҳам, бу 
озчиликнинг демократияси эди. 
Лекин Ўзбекистон Конституциясида 
уз аксини топган «демократия»

Ўзбекистон Республикаси 
Конституцияси амал қилмоқда
ЎЗБЕКПСТОИ -  СУВЕРЕН 

йЕМОКРАТПК РЕСПУБЛПКА

деган маънони англатади. Суверен 
давлат ички ва ташқи сиесий 
фаолиятда узининг мустаҳил ва олий 
давлат ҳокимиятига, яьни қонун 
чиқарувчи ҳокимиятга эга булади 
«Суверенитет» деган ибора 
давлат—ҳуқуқий маънода биринчи 
марта XVI асрда француз олими Ж 
Боден томонидан киритилган. 
Суверенитет гояси буржуазия 
томонида») абсолютизм ва феодал 
тартибларга қарши курашда халқ 
оммасини уз томонига жалб қилиш 
мақсадида фойдаланилган 
Ўзбекистон Конституциясида эълон 
қилинган «Суверен демократик 
республика» деган иборанинг 
асосида халқнинг тула ҳоким ли лиги 
принципи бтади.

Суверенитет аввало давлат 
томонидан унинг ички функциясини 
амалга ошириш вақтида куринади 
Бироқ у айниқса давлатнинг ҳуқуқ 
тизимида, яъни суверен 
ҳуқуқларида бевосита намовн 
булади. Айнан давлатнинг тула 
қонуний ҳуқуққа эгалиги давлат 
ҳокимиятини, демак, давлат 
суверенитетини ҳақиқий амалга 
оширилишини таъминлайди. 
Жамиятда ҳуқуқий тартиб урнатиш, 
мансабдор шахсларга, жамоат 
ташкилотларига ва фуқароларга 
ҳуқуқлар берилиши ҳамда 
мажбуриятлар юклатилиши — 
буларнинг ҳаммаси давлат 
ҳокимиятининг юқори эканлигини

субъекти сифатида мустақил 
майдонга чиқади. Ўзбекистоннинг 
ташқи сибсати унинг Конституциясида 
белгилаб қуйилганидек,
давлатларнинг суверен тенглигига ва 
халқаро ҳуқуқнинг умум эътироф этган 
бошқа қоидалари ва нормаларига 
асосланади: Давлатларнинг суверен 
тенглиги принципи халқаро ҳуқуқнинг 
умум тан олган принципларидан бири 
сифатида Бирлашган Миллатлар 
Ташкилоти Ўставида ҳам 
мустаҳкамланган.

Р е с п у б л , и к а м и з  
Конституциясининг 1 моддасидаеқ 
Ўзбекистонни ҳам суверен, ҳам 
демократик республика деб эълон 
қилиниши жуда катта халқаро ҳуқуқий 
аҳамиятга эга булди. Чунки доимо 
демократик республика ҳақида сўз 
юритилганда биринчи навбатда ушбу 
давлатда демократик тартиблар 
қарор топганлиги, давлат бевосита 
кенг халқ оммаси қўлида эканлиги 
назарда тутилади Шуни ҳам эслаб 
утиш жоизки,«демократик» ибораси 
юнонча «халқ ҳокимияти» деган 
маънони билдиради Бундай давлат 
бошқаруви шаклида ҳокимият халқ 
томонидан бевосита ёки вакиллик 
ташкилотлари орқали амалга 
оширилади. Чунончи, жаҳон 
мамлакатларининг тарихий 
тажрибасида ҳам қадимги
вақтлардаеқдемократия, демократик 
республика деган тушунчалар мавжуд 
бўлган Хусусан, антик дунеда

тушунчаси мутлақ халқ 
ҳокимиятчилиги ҳукмронлигидан 
далолат беради. Чунки 
Конституциямизнинг бир қанча 
боблари ва модцалари ҳақиқий халқ 
демократизми руҳи билан суғорилган. 
Масалан, 9-модцага кўра, жамият ва 
давлат ҳаетининг энг муҳим 
масалалари халқ муҳокамасига 
тақдим этилади, умумий овозга 
(референдумга) қуйилади. 10- 
моддага биноан эса, Ўзбекистон 
халқи номидан фақат у сайланган 
республика Олий Мажлиси ва 
Президенти иш олиббориши мумкин. 
Демак, Конституцияда мустаҳкамлаб 
қўйилганидек, Ўзбекистонда халқ 
давлат ҳокимиятининг бирдан бир 
^манбаидир.

Конституциянинг 1 моддасида 
давлатимизнинг «Ўзбекистон 
Республикаси» еки «Ўзбекистон»деб 
юритилиши алоҳида уқтирилади ва 
бу икки хил номланишдан қатъи назар, 
улар бир маънони англатиши 
таъкидланади. Бу тарихда биринчи 
марта Ўзбекистон ҳақиқий маънодаги 
миллий мустақил давлат бўлиб 
қолганлигининг рамзий ифодасидир 
Дарвоқе, «Ўзбекистон» деган ибора 
давлатнинг номи сифатида илк бор 
Ўрта Осиёда 1924—1925 йилларда 
утказилган миллий давлат 
чегараланиши натижасида, яъни 
Ўзбекистон Совет Социалистик 
Республикаси ташкил этилиши билан 
қўлланила бошланган. Шу вақтдан

эътиборан Ўрта Осиеда қадим- 
қадим замонлардан тотув-иноқ 
яшаб келган туркий халқлар сунъий 
равишда миллий бўлакларга бўлиб 
юборилди. Гўёки бунинг 
натижасида Ўрта Осиеда турли 
ми ллатлар —ўзбекпар, туркманлар, 
тожиклар, қиргизлар ва бошқапар 
ўзларининг миллий давлатларига 
эга бўладилар. Аслидачи, катта бир 
ягона оила парчалаб ташланди, 
ўртада миллий ва ҳудудий 
чегаралар пайдо булди. Биз бу ҳақда 
ҳозирча чуқур тўхтаб ўтмоқчи 
эмасмиз. Бу—апоҳидамавзу. Лекин 
гап шундаки, худди ўша Ўзбекистон 
Совет Социалистик Республикаси 
ўзбек халқининг ташаббуси ва 
хоҳиш-истаги билан барпо этилган 
давлат эмас эди. Балки, қизил 
империянинг Ўрта Осиедаги 
мустам лакачилик тизими моҳиятини 
ниқоблаш усулларидан бири эди, 
холос.

«Ўзбекистон» деган ном ўзининг 
ҳақиқий мазмунига фақат 1991 йил 
1 сентябрь куни — ўзбек халқининг 
мустақилликка эришган санадан 
бошлаб эга булди, Шу сабабли 
Конституциянинг 1-моддасидаеқ 
эътироф этилган «Ўзбекистон», 
«Ўзбекиогон Республикаси» деган 
иборалар чуқур мазмунга эга бўлиб, 
ҳозирги кунда бу ном жаҳон 
халқларига тобора кўпроқ танилиб 
бормоқда.

Конституциянинг 1 моддасини 
таҳлил қилар эканмиз, унда 
Ўзбекистоннинг республика 
шаклида идора қилинадиган давлат 
эканлиги эътироф этилганлигини 
кўрамиз. «Республика» ибораси 
лотинча «умумхалқ иши» деган 
маънони билдиради. Республика 
давлат бошқаруви шакли бўлиб, 
бунда ҳокимиятнинг барча олий 
органлари е сайлаб қўйилади, е 
халқ вакиллик органлари 
(парламентлар) томонидан 
тузилади. Бизнинг
Конституциямизга кўра,
Ўзбекистонда қонун чиқарувчи 
орган, яъни олий ҳокимият органи 
— Олий Мажлис ҳам, давлат ва 
ижро этувчи ҳокимият бошлиги 
Президент ҳам фуқаролар 
томонидан сайлаб қўйилади. 
Шундай қилиб, Ўзбекистон 
Конституциясининг барча 
моддалари каби унинг 1-модцаси 
қисқа, пухта ва тушунарли бабн 
қилинган бўлса да, мазмунан чуқур 
ва кенг қамровлидир.

Ҳайдарали МУҲАМЕДОВ, 
Тошкент Давлат юридик

институтининг ўқитувчиси.

Ўзбекистон қишлоқ 
хўжалиги машинасозлиги 
ишлаб чиқариш
бирлашмаси ўзининг 
асосий маҳсулотларидан 
ташқари халқ истеъмол 
буюмларини ҳам ишлаб 
чиқармоқда. Сантехника 
)киҳозлари ва уй-рўзғор 
маҳсулотлари шулар 
жумласидандир.

СУРАТДА: ишчилардан 
Наталья Виннова, 
Владимир Гилязиддинов 
ҳамда уста Фина 
Набиевалар ўзлари ишлаб 
чиқарган маҳсулотни 
кўздан кечиришмокда.

Уй-жойларни, ташкилот ва корхоналарни, маиший хизмат кўрсатиш 
шохобчалари ва савдо бўлинмаларини хусусийлаштириб, унга эгалик қилиш 
ҳисси кундан-кунга ривож топиб 6ормоқда. Миробод тумани хусусийлаштириш 
бўлимининг бошлиғи Виктор Личев билан қилган суҳбатимиз ана шу ҳақда
бўлди. ■ '

— Ҳамма жойда бўлгани каби бизнинг 
туманимизда ҳам энг аввало уй-жойларни 
хусусийлаштиришга алоҳида эътибор 
берилди. Фуқароларнинг .мана шу 
мавзудаги қонун-қоидаларни тўлиқ тушуниб 
етишлари учун жойларда анчагина 
тушунтириш ишлари олиб боришга тўгри 
келди. Шунинг натижасида утган 1994йилда 
873 та уй-жой, 247 та ташкилот ва 
корхоналарнинг ҳужжатлари қайта 
ўрганилиб чиқилиб, хусусийлаштириш учун 
тахт қилиб қуйилди.

1994 йилнинг 21 январида эълон

Хусусийлаштириш — 
давр талаби

ЭГАППК ҲПССП 
к у ч а п м о қ о а

ч _ _ _ _____________________________________________/
қилинган Президентимиз Фармонидан 
сунг бу борядаги ишлар янада кучайди. 
Ҳаттоки руйхатдан утишга ҳадиксираб 
турган айрим корхоналар, айниқса, кичик 
корхоналар уз фаолликларини оширишди. 
Туманимизда кичик ва қушма 
корхоналарнинг пайдо булиши ва уларнинг 
иш фаолиятларини тезроқ йулга солиб 
олишлари учун барча имкониятлнр 
ярагилди Шу боисдан ҳам халқ истеъмоли 
буюмлари билан ички бозорни тулдириш 
мақсадида энг квракли маҳсулотлар ишлаб 
чиқарилмоқда. Яна шуниси қуоончлики, уз 
эркинликларини қўлга олган кичик ва 
хусусий корхоналарда куплаб ишсиз юрган 
фуқаролар иш билан таъминланмоқда.

Бундан ташқари савдо, маиший хизмат 
ва умумий овқатланиш шохобчалари ҳам 
хусусийлаштиришдан анвал ҳиссадорлик 
жамиятларига ҳамда жамоа корхоналари 
тизимига бирикгирилмоқдн Ҳозирги кунда 
улар «Тинчлик», «Бвҳзод» ва «Марҳабо» 
ҳиссадорлик жамиятларига айланиб, 
халқимизни озиқ овқат билан таъминлаш, 
умумий овқатланиш шохобчаларида

сифатли таомлар тайерлаш ва 
намунали маиший хизмат курсатишни 
йулга қўйганлар.

Биргина «Тинчлик» савдоҳиссадорлик 
жамиятининг узи фақат озиқ-овқат 
дўконларини тулдирибгина қолмай, 7 та 
қандолат цехи очиб аҳолига ширин-шакар 
қандолат маҳсулотлари етказиб 
бермоқда. Шунингдек бу цехларда 
формали нон маҳсулотлари ҳам тайерлаб 
сотилаетир. Яқин кунлар ичида урганиб 
чиқилган халқ эҳтиежига қараб печенье 
ишлаб чиқариш ҳам йулга қўйилади. 
Бунинг учун махсус 24 метрлик дастгоҳ 
урнатилган.

Корхона ва ташкилотларни 
хусусийлаштириш ишлари ййни 
кунларда ҳам қизгин бормоқда. Ҳозирги 
кунда тайерланавтган ҳужжатларга 
асосланиб, яна шуни айтишим 
мумкинки, йил охирига қадар яна 8 та 
ташкилот хусусийлаштирилади. Булар 
Тошкент электрон-техника заводи, 
«УртаосиВтрансқурилиш» трести, 
«Уртаосиейўлқурилиш» трести, 
«Механизациялашган Урта Осие 
қурилиш» трести, «75-қурилиш 
бошқармаси», «Тошгипротранс» 
институти, 1-Тошкент нон ишлаб 
чиқариш эаводларидир.

Ҳозирги кунда туманимизда олиб 
борилаетган таргибот ва ташвиқот 
ишларидан сунг хусусийлаштириш ва 
мулкка эгалик қилиш борасида куплаб 
кичик ва шахсий корхоналарнинг 
вакиллари ўз таклифлари билан 
келишмоқда. Шу кунгача туманимиздаги 
2892 корхона, ташкилот ва кичик 
корхоналар руйхатдан утган булсалар, 
шундан 629таси хусусийкорхоналардир. 
Шундан ҳам билса буладики, 
тадбиркорларимиз, ишбилармонларимиз 
ҳозирги кун нафасидан тулиқ баҳраманд 
булишавтир. Бундан хулоса шуки, 
уларнинг гайрати қанчалар жуш урса, 
демак ички бозоримизни тулдирадиган, 
қолаверса жаҳон бозорига йул оладиган 
маҳсулотлар ишлаб чиқарилавнради.

Гулзода АБДУЛЛА қизи

«Янгиобод» даҳаси шаҳар аҳолиси зич 
жойлашган ҳудудлардан биридир.

Мавзеда айниқса, ешлар уртасида 
ишсизлик мавжудэди. Тажрибали, тадбиркор 
йигит Зокир Абдуллаев Президентимизнинг 
«Иқтисодий ислоҳотларни янада
чуқурлаштириш, хусусий мулк
манфаатларини ҳимоя қилиш ва 
тадбиркорликни ривожлантириш чора- 
тадбирлари тугрисида»ги Фармонига 
багишланган йигинлардан бирида ана шу 
масалани кутариб, даҳада ишсизликка 
барҳам бериш, .савдо ташкилотларининг 
шиша идишларга бўлган талабларини 
қондириш учун «Биллур» хужалик фирмасини 
бунед этиш масаласини уртага ташлади. Бу

Тадбиркорга омад 6р

«БИЛПУР»НИНГ 
ХАЙРЛП 

МАҚСАДП
таклиф ҳаммага маъқул булди. Йигилиш 
аҳли хужаликни бунед этишни унга ишониб 
топширишди.

У бир неча бор турли идоралар эшигини 
қоқди. Йигинларида қурилишнинг келажаги, 
унинг аҳамияти ҳақидаги масалаларни бир 
неча марга қуйди. Муҳими, унинг шунча 
саъй ҳаракатлари зое кетмади.

Ниҳоят, «Биллур» хужалик фирмасининг 
биринчй, иккинчи булинмаси ишга 
туширилди. Бу йил эса учинчи навбати тула 
ҳажмда ишга тушади.

Сув ва қувватли ичимликлар идишлари 
ишлаб чиқарадиган корхонанинг ишга 
тушиши янгиободликларга яхши булди, — 
дниди «Тарновбоши» маҳалла қумитасининг 
оқсоқоли Қўчқор Эрматов, — Энг муҳими, 
ишсиз вшларимиз иш билан таъминланди. 
Масалан, ҳозирда ишлаетган 360 ишчи ва 
тнхник ходимларнинг 40 фоизини маҳалла 
ешлари ташкил этади.

Корхонада бошқа хил маҳсулотларни

ишлаб чиқариш ҳам кундан-кунга кенгайиб 
бормоқда. Ҳозирги кунда гулдон, кулдон, 
дастурхонга ширинлик маҳсулотлари 
солинадиган биллур идишлар ишлаб 
чиқариляпти.

Корхонада ўрта ҳисобда бир кунда 30 
минг, бир ойда 900 минг, ярим йилда эса 5 
миллион 400 минг шиша идишлари ишлаб 
чиқарилади. Даромаддан буромад 
деганларидек, бундан ишчилар ҳам 
манфаатдор бўлишмоқда. Ишчиларнинг 
босқичма-босқич оширилиб борилаетган 
ойлик маоши бунинг яққол исботидир. 
Зикрилла Аҳмедов, Дилшод Жамолиддинов, 
Сергей Аносов, Доно Эшматова, Наргиза 
Қуронбоева каби ишчи ва хизматчилар 
узларининг ҳалол меҳнатлари ва 
ишбилармонликлари билан бошқаларга 
намуна бўлишмоқда.

Фирма мавзедаги мактаблар билан 
мустаҳкам алоқа урнатган. Айниқса, корхона 
маъмурияти 230-мактаб битирувчилари 
уртасида ҳунар, касб-корлик тўгрисида 
тушунтириш ишлари олиб бормокда. Мақсад 
ешларни фирмада иш билан таъминлаш.

Корхона мактабнинг хужалик ва таъмирлаш 
ишларига сидқидилдан ердам бермоқда. 
Утган йили фирма мактаб таъмирлаш 
ишларига 5 минг сум ва бошқа қурилиш 
материалларидан ердам берган булса, бу 
йил 7000 сумлик ердам бермоқчи. Бундан 
ташқари корхона мактаб ҳовлиси ва куча 
томонини мевазор бог ва гулзорга 
айлантириш ташаббуси Оиман чиқди,

— Ҳозирги бозор иқтисодийти шароитида 
ютуқлар билан қаноатланиб утириб бўлмайди,
— дейди Зокир Абдуллаев, йиллик 
фаолиятимиз якунларининг таҳлили шуни 
курсатмоқдаки, ҳали фойдаланмавтган 
имкониятларимизкуп. Жумладан, 1996йилда 
ҳозир пойдевори тикланайтгаи бино 
қурилишини тугатсак, чинни идишлар, ҳар 
хил сигимли шиша идишлар ишлаб 
чиқарадиган цех ишга тушади. Ушанда 
хужалик фирмасида мингга яқин ишчи иш 
билан таъминпанади

Қцдирбой ТУЛАБОКВ.

Тошкент туманининг Ҳасанбой қишлогида 
бир оила яшайди. Бу оила бошлиги 10 нафар 
фарзандни вояга етказган Орип ота ва 
Қаҳрамон она Меҳрихон ая билан қишлоқнинг 
каттаю кичиги қўлини кўксига қўйиб 
саломлашади, ҳурматларини тўйда ҳам, 
маъракаларда ҳам жойига қўйишади. 
Табаррук нуронийларнинг зурйдлари эса турли 
касб эгалари, ахлоқ ва одобли фазилатлари 
билан эл эьтиборига тушишган.

Отахон ва онахоннинг 40 дан зибд невара 
ва чеваралари айниқса, байрам кунлари ушбу 
хонадонни тўйхонага айлантириб
юборадилар. Оиланинг турт фарзанди — 
Толибжон, Суннатилла, Султон, Обиджонлар 
Тошкент шаҳар электр транспорти 
истиқболини юксаптириш йўлида «қамишдан 
бел боглаган»лар. Чунки, уларнинг оталари 
Орип ака уэи транспортчи. 40 йил авиация

Меҳнатинг —  

зийнатинг

АКА-УКА 
ЧПЛАНГАРЛАР

ч_______________________________________/
эаводида пешона тери тўккан, халқ хужалиги 
юкларини кузланган манзилларга етказишдек 
савобли ишни уддалашда муносиб ҳисса 
қушган инсон.

22 йил муқаддам аскарлик сафидин қайтган 
Толибжон Абдуҳакимов трамвай троллейбус 
ишлаб чиқариш бошқармаси ҳаракаг хизмагида 
оддий чилангарликдин меҳнат фаолиятини 
бошлиди Талабчан устоз Солиҳ Дадабоев касб 
маҳоратини эгаллаб олишга интилувчан 
шогирдига ўз тажрибисини ургагди

Биз Толибжон билин суҳбатлашиб 
утирганимизда бирдан хонада телефон 
жиринглаб қолди

— Наябитчи чилангирлар сардори эшитиди
— Алло, Тарас Шетенко иа Гоголь 

чорраҳаси яқинида 28 тримвии йўналишида 
ҳаракот қилавтган 3223 рақимли вагон 
редуктори ишламаяпти, трамвай тухтаб ҳолди

Носозликларни тикловчи Т Абдуҳакимов 
етакчилигидиги чилангирлир кушилсиз твхник 
ҳолат юэ берган ерга июшилинч йўл олдилар. 
Толибжон биринчи накбитди шу пўлат йулда 
ҳаракат қилувчи 3, 13, 22, 28 трамвай 
йўналишларини Маркаэий Универсал магазини
— «Россия» миҳмонхонаси орқали 
ҳарвкатлантириш учун курсатми берди. 
Чилангарлар Аблаз Ҳамидов, Рустам Жамилов, 
Ҳаким Умархўжаев, Гофур Аҳмедов, Баҳодир

Розиқовларни енига олиб трамвайнинг 
редуктори тузилиш ва таркибини синчиклаб 
текшира бошлади. Озгина фурсат утгач 
Толибжон ака ҳайдовчининг енига келди.

— Менга қара ука, — деди у етиги билан.
— Трамвайни мойи қуриб кетган редуктори 
билан саройдан қандай олиб чиқдинг?

Толибжон бир кўнгли ҳайдовчини қаттиқ 
уришмоқчи бўлди ю лекин асосий айбдорлар 
уша 3 трамвай троллейбус саройининг ишга 
совуққонлик билан қараган таъмирловчилари 
эканини эслаб, шаштидан тушди Зудлик 
билан редуктор мойланди. Созловчилар 
трамвай ҳайдовчисига «Моторни юргаз» 
ишорасини қилдилар. Редуктор гуриллаб 
ишлади. Йўловчилар вагондан яна уз 
ўринларини эгалладилар. Трамвай жойидан 
аста силжиди.

Ҳар куни шаҳримизда ҳаракат қилаетган 
330 та трамвай, 275 та троллейбуснинг бозор 
иқтисодиетига ўтиш давридаги 
қииинчиликларга қарамасдан хавфсиз 
ҳаракатини таъминлашда Толибжон ака 
етакчилигидаги носоэликларни созловчи 
чилангарлар кўнгилсиз воқеаларнинг олдини 
олиб келишяпти

Ўз касбининг мутахассиси Т. 
Абдуҳакимовнинг шогирдлари Г. Аҳмедов, М. 
Ортиқов на унинг укалари Суннатилла, 
Султон, Обиджонлар доим устозлари таянчи. 
Трамвай ва троллейбусларнинг ҳаракат 
мароми бузилмаслигида, кунда бир миллион 
йўловчи манэилини яқин қилишда бу 
эахматкаш чилангарларнинг уэига яраша 
баракали ҳиссаси бор.

Толибжон касбидан мимнун. Чилингарлик 
ҳунарига меҳр қўйиб тенгқурларидан ким 
булмиди. Оилали бўлди, туй қилиб, элга 
дастурхон еэди Юқорида номлари фахр 
билан тилга олинган укаларини уэи билан 
бирга внма он ишлаш учун олиб келди 
Меҳнатидин элни баҳраманд қилган одам 
қадр топади, деб шуни айтсалар керак. 
Од[«ии, лекин эъэозли, ирдоқли касб эгалари 
аки у!алар шу чилангарликда эришгин 
камолатлари туфайли толе иқболлари 
улугланяпти, Уларнинг машаққатли ва 
шарафли меҳнатлари халқимиз томонидан 
юксак қадрлинади

Эл назариги тушган инсонлар Орип ота 
ви Миҳрихон аялир хонадони бугун туи 
либосида Шу тобда енгил машина келиб 
тўхтади. Кичкинтойлар кўчага қараб 
югуришди. Толибжон юз кузларида тобассум 
билан ҳовлига кириб келди Ота она 
фарзандларини илиққина багрига босиб, уни 
•Тошкент шаҳар йуловчи транспорти фахрии 
ходими» нишони ви «Тошшаҳарйуловчитранс» 
Давлат уюшмасининг фахрий ерлигини 
олгани билан қутладилар.

ФаТТОҲ АБДУРАҲИМОВ.

Маълумки, Заҳириддин Муҳаммад Бобур 
Шарқхалқларитарихи, адабибти, шеърияти 
ва ҳуқуқшунослик илми хазинасига беназир 
ҳисса қўшган буюк истеъдод соҳибидир. 
Жаҳон олимлари қайси мамлакат ва қайси 
замон вакиллари бўлишларидан қатъи 
назар, Бобурнинг илмий ва маданий 
меросига якдиллик билан ўзларининг энг 
юқори баҳоларини берганлар.

Бобурнинг шоҳ асари «Бобурнома» 
жаҳоннинг энг йирик шарқшунослик 
марказларида қайта-қайта таржима 
қилиниб, нашр этилган ва кўпчилик 
тилларга (форсий, урду, ҳиндий, туркий, 
инглиз, француз, рус) бир неча бор таржима 

^қилинган. Бу жаҳон олимларининг Бобур 
ижоди, унинг қобилияти ва шахсига берган 
юксак баҳолари муболаға бўлмай, балки 
унинг бадиий ва илмий салоҳиятининг 
беназирлигидан далолат беради.

«Бобурнома>' саҳифаларида келтирилган 
маълумотларнинг тўғрилиги, ҳаққонийлиги 
ва мукаммаллиги жиҳатидан жаҳон 
маданият хазинасидаги энг қимматбаҳо 
илмий мерослар қаторидан жой олган. 
«Бобурнома»нинг асосий мазмунини 
ташкил қилган Мовароуннаҳр, Хуросон, 
Афгонистон ва Ҳиндистондаги сиёсий 
алоқалар баенидан ташқари, асарда ўша 
даврда бзилган, лекин бошқа тарихий 
асарларда учрамайдиган маълумотлар 
муаллифнинг шахсий кузатишлари 
асосида мужассам бўлган.

«Бобурнома» муаллифи, нафақат ўз 
давридаги Мовароуннаҳр, Хуросон, Эрон, 
Афғонистон, Ҳиндистон халқлари ва 
давлатлари тарихини ўта билимдонлик 
билан бабн қилади, балки юқоридаги 
мамлакатларнинг маданий, маънавий ва 
илмий ҳабтида муҳим ўрин эгаллаган 
тарихнавис олимлар, файласуфлар, 
шоирлар, бастакорлар, наққошлар, катта 
мавқега эга бўлган йирик давлат 
арбобларининг ҳам фаолиятини 
таърифлайди. Бундай маълумотлар 

^ниҳоятда нодирдир.
Бобур ўз асарида йирик давлат арбоби 

машҳур фалакшунос Мирзо Улуғбекнинг 
осмон илмига қўшган буюк ҳиссаси 
ҳақидаги фикр-мулоҳазаларига кенг ўрин 
берган.

Бобурнинг Мирзо Улуғбек ҳақидаги фикр 
ва мулоҳазалари «Бобурнома»нинг 
Мовароуннаҳр халқи тарихи, унинг сибсий 
ва иқтисодий ҳайти, айниқса бу дибрнинг 
йирик шаҳарлари бўлмиш Самарқанд, 
Бухоро ва бошқа вилоятлари тавсифида ўз 
аксини топган. У «Бобурнома» 
саҳифаларидан бирида «Темурнинг ва 
Улуғбек Мирзонинг иморатлари ва бағоти 
Самарқанд маҳолатида кўпдур...» деб 
езади. Улуғбекнинг фаолиятига махсус 
тўхтаб езади:»... Улуғбек Мирзонинг 
иморатларидан Самарқанд қалъасининг 
ичида мадраса ва хонақоҳдур, хонақоҳнинг 
гумбази бисер улуғ гумбаздур, оламда 
анча улуғ гумбаз йўқ, деб нишон берурлар. 
Яна ушбу мадраса ва хонақоҳга явуқ бир 
яхши ҳаммом солибтур. Мирзо ҳаммомиға 
машҳурдир, ҳар навъ тошлардин фаршлар

қилибтур. Хуросон ва Самарқандца онча 
ҳаммом маълум эмаским, бўлғай. Яна бу 
мадрасанинг жанубида бир масжид 
солибтур. Масжиди муқаттаъ дерлар. Бу 
жиҳатдан муқ=*таъдерларким қитьа-қитъа 
йиғочларни тарош қилиб, исломий ва хитой 
нақшлар солибтурлар, тамом деворлари 
ва сақфи ушбу йўсунлуқдур. Бу масжиднинг 
қибласи била мадраса қибласининг 
орасида бисбр тафавутдир. Голибо бу 
масжид қибласининг самти мунажжим 
тариқи била амал қилибтурлар. Яна бир 
олий иморати Пуштаи Кухак домонасида 
расаддурким, зиж битмакнинг олотидур. 
Уч ошенликдур. Улуғбек Мирзо бу расад 
била «Зижи Кўрагоний»ни битибтурким, 
оламда холо бу зиж мустаъмалдур, ўзга 
зиж билан кам амал қилурлар. Мундин 
бурун зижи Элхоний мустаъмал эдиким, 
Хожа Насир Тусий Хулагухон замонида 
Мароғада расад боғлашибдур. 
Хулагуноҳдурким, Элхон ҳам дерлар. 
Ғолибо оламда етти-секкиз расад беш 
боғламайдурлар. Ул жумладан бир Маъмун

ЮКСАК 
ЭҲТПРОМ

V— ----------------------------
халифа расад боғлабтурким зижи 
Маъмунийни андин битибтурлар. Бир 
Битлимус ҳам расад боғлабтур. Яна бир 
Ҳиндистонда рожа Бикрамажит Ҳинду 
замонида Ўжин ва Дахарлаким, Малва 
мулкидур, холо Мандуға машҳурдур. Яна 
бир расад қилибтурлар, холо Ҳиндуларнинг 
мустаъмал Ҳиндистонда ул зиждур. Бу 
расадни боғлағани, минг беш юк саксон 
тўрт (1984) йилдур. Бу ул Зижларга боқа 
ноқисроқдур».

«Бобурнома» саҳифаларида Бобурнинг 
Улуғбек Мирзо асари» Зижи 
Кўрагоний»нинг езиш тарихи ва бу зичнинг 
Бобур даврида ҳам машҳурлиги ҳамда 
Самарқандда Улуғбек Мирзо бино қилган 
расаднинг мумтозлиги ҳақидаги илмий- 
астрономик маълумотлар ниҳоятда 
нодирдир. Чунки бу фикрлар нафақат 
Улуғбекнинг илмий фаолиятига Бобурнинг 
муносабати бўлибгина қолмай, балки 
Улуғбекнинг илмий меросига Бобурнинг 
илмий ендошиши ҳамдир.

Бобур ўз фикрини давом эттириб, 
Самарқандда Улуғбек Мирзо бино қилган 
боғларга алоҳида тўхтайди ва шундай деб 
езади: «Яна Пуштаи Кухакнингдомонасида 
Ғарб сари боғ солибтур, Боғимайдонға 
мавсун. Бу боғнинг ўртасида бир олий 
иморат қилибтур. Чилсутун дерлар, бу 
ошиена, сутунлари томом тошдин. Бу 
иморатнинг тўрт бурчида тўрт минордек 
буржлар кўторибтурким, юқориға чиқор 
йўллар бу тўрт бурчдиндур. Ўзга томон 
ерларда тошдин сутунлардир. Баъзини 
моряч хилра қилибтурлар. Ўзга томон 
ерларда тошдин сутунлардир. Юқориги 
ошеннинг тўрт тарафи айвондур, сутунлари

тошдин. Уртаси чорвадор уйдур. Иморат 
курсисини тамом тошдин фарш' 
қилибтурлар. Бу имораттин Пуштаи Кухак 
сари домонада яна бир боғча солибтур. 
Анда бир айвон иморат қилибдур. Айвоннинг 
ичида бир улуғ тош тахт қуютур, гули 
тахминан ўн тўрт, ўн беш қари (тахминан 70 
сантиметр) бўлғай, арзи йетти саккиз қари, 
умки бир қари, мундоқ улуғ тошни хили 
йироқ йўлдин келтирубтурлар, ўртасида 
дарз бўлибтур. Дерларким ушбу ерға 
келтургандин сўнг бу дарз бўлган. Ушбу 
боғчада яна бир чордара солибтур, изораси 
тамом чини, чинихона дерлар. Хитойдин 
киши юбориб келтурубтур». Шу тариқа 
Улуғбек Мирзо даврида Самарқандда бино 
қилинған боғ, иморат ва бошқа 
едгорликларни Бобуртўлиқтасвирлайди ва 
улар ҳақида ўзининг фикр ва 
мулоҳазаларини муфассал билдиради.

Бобур ўта мураккаб аниқ фан бўлмиш 
астрономия илмига Улугбек Мирзо қўшган 
ҳиссаси ҳақида ўз фикр-мулоҳазаларини 
билдириб, Улуғбекнинг зижини ва 
Улуғбекнинг Самарқандда бино қилган 
расадхонасини жаҳондаги машҳур 
расадхоналар ва зижлар билан, жумладан: 
Хожа Насриддин Тусий томонидан 
Хулагухон (125.6-1265) даврида, яъни (XIII 
аср) Мароғада езган зижи билан 
солиштириши еки ҳатто машҳур астроном 
Муҳаммад ибн Мусо ал-Хоразмийнинг (XI 
аср) Боғдодца (813-833) эрамиздан икки 
аср бурун Клавдий Птоломей томонидан 
езилган зижни қайта кўриб, 
мукаммаллаштириб, ҳалифа Маъмунга 
тақцим қилган зижига ҳамда Бобур даврида 
Ҳиндистонда рожа Бикрамажит даврида 
амалда бўлган зижларга солиштиради. 
Улуғбек Мирзо расадхонаси ҳақидаги фикр 
мулоҳазалари ва Улуғбек-зижи ва 
расадхонасини барча расадхоналардан 
устун қўйиши, унинг илмий ижодига энг 
юқори баҳо бериши, Бобурнингўзининг ҳам 
етук олим сифатида намобн қилади.

Машҳур давлат арбоби ва олим Улуғбек 
Мирзога нисбатан берилган ҳақиқий баҳони 
Бобур даврида езилган бошқа тарихий 
асарларида учратмаймиз. Улуғбек Мирзога 
нисбатан берган Бобурнинг бу баҳоси тўлиқ 
равишда илмий асосланган. Бу билан 
Бобур муайян бир даражада астрономия, 
(зиж) илмидан ҳам хабардорлигини 
кўрсатади. Акс ҳолда у рожа Бикрамажит 
Ҳинду ва бошқалар даврида Ҳиндистонда 
ва бошқа ерларда езилган астрономияга 
оид асарлар мазмуни ҳақида мулоҳаза қила 
олмаган бўлар эди.

Заҳириддин Бобур Улугбек Мирзонинг 
бевақт фожиали вафоти ҳақидаҳам ўз фикри 
ва хомуш кайфияти, қалб изтиробини 
«Бобурнома»да алоҳида қайд қилади. 
Бобурнинг «Бобурнома»да Улуғбек Мирзо 
ҳақидагй фикр-мулоҳазалари буюк давлат 
арбоби, тенгсиз астрономга нисбатан 
Бобурнинг юксак ҳурмат-эҳтиромидан 
далолатдир.

Сабоҳат АЗИМЖОНОВА, 
Ўзбекистон Республикаси Фанлар 

академиясининг мухбир аъзоси.

БОБУР

ҒАВАЛЛАР
Ул парининг тигидин қўрқутма мени, эй рақиб, 
Ишқида бошимга менинг ҳар не келса, в  насиб. 
Эврулуб бошинга, эй ой, қилмишам тарки ватан. 
Раҳм қилгил мангаким, саргаштадурмен, ҳам гариб 
Телба булмоқлиқдин узга чорае йуқтур манга.
Ул парирў ногаҳон ар чиқса уйдин есаниб.
Жонда беркитган ўқин чекмак манга ранжедурур. 
Қўйгил ул ўқни чекай деб ранж чекма, эй табиб. 
Бобуро, ҳаргиз қулоқ шеърингга ул гул солмади,
Гулга не парвоки юз фарвд қилса андалиб.***
Қайси бир озорин айтай жонима агернинг,
Қайси бир огритқонин кўнглумни дей дилдорнинг? 
Қайси бир бераҳлигини толеи гумроҳнинг,
Қайси бир кажравлигини чархи кажрафторнинг? 
Қайси ҳасрат бирла армонин вафосиз васлининг. 
Қайси меҳнат бирла ранжин фурқати хунхорнинг? 
Гурбат ичра, эй  кўнгил, элдин вафо истарни қўй. 
Чун вафосин курмадинг ҳаргиз диеру ернинг. 
Бобур, ул гул жавр этар, агердин не яхшилиқ. 
Гулнинг озори бу бўлса, ваҳ, не бўлгай хорнинг.***
Гул жамолин епқон ул гулнинг ики райҳонидур, 
Гунча сиррин очқон ул икки лаби хандонидур.
Ул мусалсал икки зулфи юзининг устида,
Гул уза огнар магар ул иккининг давронидур.
Уқи захмини кўруб ҳар ен танимда эл дегай,
Ким бу кўҳи дарднинг ул лолаи Нуъмонидур.
Сел эмасдур ер юзин тутқон кузумнинг ешидур, 
Раъд эмасдур кўкка чирмашқон кўнгул афгонидур. 
Ложарам бўлгай паришону ҳавойи мен киби 
Зарра янглиг кимки бир хуршед саргардонидур.
Ул пари ишқида, Бобур, кўнглум андоқ телбадур, 
Ким сочи занжиридур, чоҳи зақан зиндонидур.

Мирзо Бобур сабоқлари

«ХУШ УЛКПМ 
ЁРППН ҚАТЪ 

АЙЛАБОН ТАРКП
аггср этса»

Мирзо Бобур илкис кўзини очди. Бир даМгина димоғига Ахси 
боғларининғ хуш таровати келиб урилгандек бўлди. Мирзо чуқур 

ирўлиш олди:« ... Ие не бўлди ўзи менга? Ҳумоюн Мирзо оеққа 
тургандан бери тушларим галатланмиш! Ўзимнинг қисматимдан 
ҳам галат, пешонамга тангри езмишидан ҳам ажиб! Нуқул Ахсини 
кўраман тушимда, нуқул мани ўзига чорлайди олисдаги юрт. Ҳай, 
аттанг, киндигим қони Андижонга тукилиб жасадим Кобулда 
қоладими экан?»

Мирзо ич-ичидан қайнаб келавтган хўрсиниқни базўр босиб, 
аста ҳовлига чикди. Хос навкарлар тек қотишди. Бобур бир-икки 
одимлаб эди, улар унинг ортидан эргашди.

— Ҳоли қўйингиз, — деди Бобур гарчи секин бўлса ҳам 
амирона оҳангда.

Унинг кўнгли бугун яна осойишталикни истарди. Яна маҳзун 
эди. Ичида қандайдир бир қуш бору у питирлаб чиқиб кетгудек
бўлаверар, Мирзога бирон --------------------------
лаҳза ором бермасди.

— Жон қуши бўлса не ажаб,
— шивирлади Бобур. Овози 
анчайин баланд эшитилди. ён- 
атрофига қаради. Ҳеч ким йўқ.
Биров эшитса не дерди?!

Мирзо оғир оғир одимлар 
экан, ўз умрини тарозуга солиб 
борарди. Қайси палласи 
устувор бўлар экан?..

Тахт шундоқ нарса эканки, 
кимдир, қачондир маглуб 
бўлиши тайин экан! Ғолиб 
тахтга ўтиради. Лекин бу олий
^ақом боқийми? Қачондир ундан тушиш ҳам борку ахир!

Бобур Мирзонинг уйлари чувашиб борарди. «Бу оламда 
ҳукмдор бўлишдан кура Мажнун бўлиш маъқулроқ эркан, 
кўнглидан кечирди Бобур. — Узингга ўзинг шоҳсан. Ҳеч кцм 
сенга қилич кутармайди. Бошинг боргунча, ойқинг етгунча 
кетаверасан...»

Шу онда унинг шикаста юрагига газал малҳами теккандек 
бўлди: чини билан севгилинг ишқингни рад этса-ю сен бош олиб 
тог тошга кетсанг... Бобурнинг юраги сўзламоқда эди:

Хуш улким ёрдин м т ъ  айлабон тарки диёр этса...
Воҳ воҳ, қанийди шундай бўлса, - - кунглидан кечирди бўзариб 

келайтган уфққа тикилган кўйи Бобур Мирзо, — кошки эди! 
Аллақачон юртимга бориб, маҳбубам ойқига бош урардим ку...

Хуш улким врдин к,ать айлабон тарки диёр этса,
Жақон кезмак ила бвқайдлиғни ихтиёр этса...

Қайснинг сацдати ҳам шундаки, унга биров эьтибор этмаган. 
Биз эса барчанинг эътиборидамиз. На дилни бушатиб оҳ 
урамиз, на мардумлиқ қила оламиз. Ушал заҳоти таъналар 
бошими:на худди емгур каби Вғилгай...

Бобур Мирзонинг чеҳраси сал йришди. Энди унинг вужудини 
газал қамраб ола бошлаган эди. Шундай ҳолла|зда унинг дарди 
енгиллашар, кузларида ҳам бу енгиллик егдуланарди.

Анингдок бўлсаким, асло тафовут бўлмаса пайдо,
Агар бу дахри дун хор айласа, гар эътибор этса.
Жафодур жонға бўлмоғлиг мукайяд олам ахдиға,
Хуш ул озодаким элнинг аросидин канор этса.

Менинг умрим бир канорча бўлдиму эркан!
^ Яна Бобур Мирзонинг хаели қочди. — Кимсалар андин 

баҳраманд булдиму эркан?!
* Умрингвлдеккелсаю.селдекўтибквтса, ўзингда 

на бир чўп, на бир хас крлмаса, ёраб бу кднчалар 
дахшат ахир! Бул *ол худди олти ой ёз к,овун 
экиб, анинг қосилидан биров бақра олмаган 
деққон л.о11и»п ўхшайдур! Бизнинг умримиз канор 
бўлмаса қам бир ариқчадур. Ахир бир муқтож киши

бир томчи бўлса қам бахра олғон бўлса, минг бор 
розимиз. Умрни елдек совурмангиз!

* Дилда юртингиз соғинчи турсин. Ана шу соғинч 
қаерда бўлса қам диёрни кўз олдингизда сақлайдур. 
Ўзга тупроқларнинг қам қурматин шунда бажо айларсиз. 
Воқким, осмон қамиша йироқ, қаттиқ бўлса қам Ер * 
Ватандур! Ватан эрса юракдин йироқ турмас.

* Кўрганларимни айтажак бўлсам, мингғазалу юзлаб 
номаларга сиғмас. Лекин фақир, ташвишу надомат ила 
тўла бу умримда бир нарсага амин бўлдимки, ақли 
раият қам ширин сўзга муқтож. Шукурким мулким 
Афғонда қам, мулки Ҳиндда қам шу ширин сўзни 
топдук. Бир оғиз ширин сўз била бўлса қам.ақли элни 
сийласангиз, эл қам сизни сийлар.

Умримизнинг яна бир сабоги шул турур.
------------------- Бобур Мирзо тўлиқиб кетди.

Юрагидаги қуш яна беором 
питирлади.

Кишининг жониға душман, 
балодур бошиға бу эл,

Агар бошин туфайл айлаб 
ва гар жонин нисор этса ., 

Диёру ёрдин Бобур жафоу 
жавр кўп кўрди,

Хуш  улким ёрдин 
қатъ айлабон тарки диёр 
этса...

_____________________________ Бобур Мирзо дилкушо богда
яна бир фурсат кезинди. Уни 

ахтариб, бесаранжом бўлишларини ўйлаб, ортига бурилди. Яна 
юрагидаги қуш питирлади.

— ё  тангрим, ўэинг асрагайсан! — шивирлади Бобур. — ё  пиру 
комил Ҳожа Аҳрор валий, ҳолимга раҳм айлангиз.

Шу онда валийнинг нурафшон чеҳраси куэ олдида намойн булди.
— Ихлосингиздан хабарим бор, амирзодам,—дегандек бўлдиул 

нурли сиймо, — изтиробларингиздин ҳам бохабардурмиз. Етиб 
борамиз ҳузурингизга, асло азият чекмангиз амирзодам!

Пирим, — Бобур Мирзо юраги оромланиб борар экан деди, 
минг қуллуқ пирим, ҳамиша и1ундоқ соатларда қўллайсиз.

Бобур Мирэо хосхонага сўзланиб кирди.
Диёру ёрдин Бобур жафоу жавр кўп кўрди,
Хуш улким ёрдин қатъ айлабон тарки диёр этса...
Маҳрам ўша онда қўлига лавҳа ва довоту қогоз билан ҳозир 

булди.
Рақам этинг, амирзодам, рақам этинг!

— Биласизми, мвнинг газалларим юрагимга нақшлангандур. 
Менинг қогозим юрагу довотим юрак қонимдур.

Маҳрам андак саросималанди.
— Маъзур, амирзодам!
Энди Бобур Мирзо газал битмакка нужуди билан киришди. 

Ҳамма ширин уйқу билан кутиб олган тонгни Мирзо ҳар галги каби 
согинч билан, худди Андижон қовунидек тилимланган юрагидан 
қуюлиб келган сўзи оташ газал билан кутиб олди.

Қачон бўлғай мушарраф бўлғамон, жоно жпмолингға?
Кутулғаймен фирок^нгдин, етишгаймен висолингға?
Белингдинким хаёлийдур йироқдурмен, мони ёд ат,
Умидим борки Бобурдин, етишгаймен хаёлинға.
Бугун Бобур Мирзонинг ғазалларини ватандошларимиз уқиб, 

куйламоқдалар. Беназир шоир, твнгсиз муаррих, лутфу карамли 
шоҳ Заҳириддин Муҳаммнд Бобур биш асрдан мулроқ анвал шуни 
орзу қилган булса не ажаб.

Темур УБАЙДУЛЛО.

Мустақил диёримизда яшаётган ҳар бир 
ёшу кексанинг қалбида ўзи тугилиб ўсган она- 
Ватан мехри, муҳаббати беқиёс, албатта. Бу 
биэга ота-боболаримиздан мерос. Мумтоз 
адабиётимизнинг йирик вакилларидан бири 
Заҳириддин Муҳаммад Бобур буборада бизга 
ҳар жиҳатдан ибратдир. Низомий номидаги 
Тошкент давлат педагогика институти доценти 
Ф а й зу л л а х о н  ҳож и Н аб иев  жамоат чи  
мухбиримизга шу хусусда сўзлаб берди.

— Мен Бобур шеъриятидаги етакчи гоялардан бири 
ҳақида, Ватан туйгуси, улуг ватанпарварлик гояси 
ҳақида алоҳида тўхталишни истардим. Чунки бу туйгу 
инсоннинг жисмига қон билан киради. Комил ишонч 
билан эътироф этамизки, бу туйғу ҳеч қачон чегара 
билмайди. Унингзамонбилан, миллатбилан, инсоннинг 
жинси, бши ва бхуд мансабу хоҳиши билан даҳли йўқ.

ВАТАН ТУЙГУСИ - 
МУҚАППАС

Ватан туйғуси Ватаннинг, Ватан аҳлининг, дўсту ёру 
биродарларҳажридаўртанибўтган Бобур шеъриятининг 
асосини ташкил этади, чуқур маъно ва моҳият касб 
этади. Бунинг боиси —ана шу ҳажр азобларини 
бевосита шоир ўз бошидан кечирган.

Бобур Ватандан йироқ туришни толесизлик деб 
билди ва тақдирнинг бу ҳикматидан надомат чекади. 

Толъе йўқи жонимға балолиғ бўлди,
Ҳар ишники айладим хатолиғ бўлди, 
Ўз ерни қўйиб, Ҳинд сори юзландим, 
Ё раб, нетайин, не юз қаролиғ бўлди.
Гарчанд бу қисмати аввал бўлса да, Бобур п/ё ўзини 

айбдор ҳисоблайди. У Ватанга, дибру дўстларга 
қайтишнинг йўлларини қидирди, бу олий мақсадига 
етишга бир неча бор жазм этди, бироқ мақсадига 
эриша олмади. Чунки, замон қаттол, замон аҳли 
ситамкор эди. У ҳамиша Ватан меҳрини чуқур ҳис этиб, 
инсон ҳамма нарсани унутиши мумкин, лекин Ватанни 
унутиши мумкин эмаслигини чуқур ҳис этиб яшади. 
Буюк салтанат ва шуҳрат соҳиби ҳамиша ўзини гариб 
ҳис этди, мусофир деб билди, Ватаннинг ҳажрида 
енди

Ёд этмас эмиш кишини ғурбатда киши. 
Шод этмас эмиш кўнгулни меқнатда киши, 
Кўнглум бу ғарибликда шод ўлмади, оқ. 
Ғурбатда севинмас эмиш, албатта, киши.
Шу тариқа буюк салтанаг соҳиби ўзга юртдаги 

шоҳликни ўз Ватанидаги бахтийрликка тенг кўрмади. 
Зеро, Ватан туйғуси ҳамма нарсадан устун келади. 
Шунга кура ҳижронда яшаган шоир, оламда ҳижрондан 
ортиқ дард йўқ, дейди.

Дарҳақиқат, оламда дардлар кўп. Бироқ/айрилиқ 
дарди, Вагандан жудолик дарди оғир. Бу туйгу инсонга 
ҳеч қачон тинчлик бермайди, унинг роҳат фарогатини 
йндиради, оромини олади.

Шу тариқа буюк қалб ва моҳр соҳиби бир он, бир 
лаҳза бўлсин Ватандан кечолмади, ҳамиша унинг 
ҳайли йди билан яшади,

Аслида улуглар, алломаларнинг қисмаги ҳам улуг 
булади. Буюк салтанат ва салоҳияг соҳиби Бобур 
Мирзонинг шуҳрати ҳам, қисмати ҳам буюкдир.

Музаффар ТУРОБОВ йзиб олди.

Фашизмга қарши мудҳиш урушнинг акс садоси кирмаган ўзбек 
хонадони деярлик йўқ десак муболага эмас. У билан боғлиқ ҳар бир 
нарса ўша йиллар хотираси сифатида асраб-авайлаб сақланмоқда. 
Булар—аскарнингтуморча шаклидаги хатлари еки жангда кўрсатган 
жасорати учун берилган такдирномалар, орден ва медаллар...

Ана шундай хат ва ҳужжатлар Умар Жамилов хонадонида ҳам 
сақланмоқда.

Марҳум жангчи, устозим Умар Жамиловнинг ўғли Дилшод 
Жамилов қуйидаги мактубни отасидан азиз едгорлик сифатида 
асраб қўйган:

«Қуролдош дўстимиз Умар Жамиловнинг оиласига. У. Жамилов 
шу йил 23 февраль кечаси штабни душман айғоқчиларидан ҳимоя 
қилишда қаҳрамонларча ҳалок бўлди. Биз қуролдош дўстимиз У. 
Жамилов ва яна бир неча жангчини мактаб рўпарасидаги тепаликка 
дафн этдик. Вақти келиб биродаримиз қабрини зиерат қилгани 
келсангиз, унинг жасадини шу ердан топасиз.

Скудовск шаҳридаги 1-ўрта мактабнинг бир гуруҳўқитувчилари.
1945 йил 25 февраль.»
Рига шаҳри немис-фашистлардан 1944 йилнинг октябрь ойида 

озод қилинган бўлса-да, лекин Латвия атрофидаги шаҳар ва 
қишлоқларда гитлерчилар яширин ҳолда армия соқчиларига

Галабанинг 50 йиллиги олдидан

МАРПЛПК 
МАОҲПЯСП

(Устоз ўқитувчим Умаржон 
Жамилов ҳақида)

қўққисдан ҳужум қилиб турардилар. Умар Жамилов эса Скудовск 
шаҳрида соқчилик қилган (комендант бўлган) 23 февраль куни 
душман пайт пойлаб ҳужум қилган. Ана шу жангда Умаржон бошлиқ 
уч жангчи қаҳрамонларча ҳалок бўлган.

Дилшод Жамилов катта бўлгач, Скудовскдаги мактаб 
ўқитувчиларига мактуб йўллади. Кўп ўтмай хатга қуйидаги мазмунда 
жавоб келди:

«Биз У. Жамиловнинг ўша вақтда дафн маросимига қатнашган 
кекса ўқитувчилар билан суҳбатлашиб, сизга ушбу мактубни 
йўллаетирмиз. Умар Жамилов 1945 йил 23 февралга ўтар кечаси 
фашист босқинчилари билан бўлган жангда қаҳрамонларча ҳалок 
бўлган экан. Қаҳрамоннинг жасади ўша вақтда штаб бўлган 
мактабимиз олдидаги тепаликка дафн этилган. 1965 йилда Скудовск 
шаҳар маъмуриятининг қарори билан лейтенантУмаржон Жамилов 
ва унинг қуролдош дўстлари лейтенант Геннадий Николаевич 
Иванов, гвардия капитани Моисей Наумович Поляков, ефрейтор 
Маҳмуд Муҳаммаджонович Алимбеков каби ватандошларимизнинг 
хоки у ердан олиниб «Биродарлик қабристони'>га дафн этилди ва 
ёдгорликўрнатилди. Ҳозир^дгорлик атрофида гулзорбарпоэтилган. 
Мактабимиз ўқувчилари ана шу анвойи гулларни доимо меҳр билан 
парвариш қиладилар.

Сизларнинг қайгудош дўстларингиз».
Умар ака Жамилов ким? У уруш бошланган вақтда 33 бшга тўлган 

навқирон йигит эди. Меҳнатсевар, камтарин устоз Тошкентдаги 1- 
муаллимлар билим юртида химия фанидан дарс берарди. Моҳир ва 
пухта билимли ўқитувчи бўлиш билан бирга у катта ташкилотчи эди. 
Умаржон ака 1936-39 йилларда биз ўқиган гуруҳга раҳбар бўлиб, 
доимо билим юртида ҳам, пахта даласида ҳам бирга бўлиб, 
талабаларга жуда яхши муомалада бўларди. Биз талабалар ҳам 
уларни ҳурмат қилардик. Биз 1939 йилда билим юртини тугатгач, 
вилоятларга ўқитувчи бўлиб кетдик. Бу орада уруш бошланди. Умар 
ака ҳам кўплар қатори урушга кетди. У фронтнинг энг огир 
участкаларида бўлди. Сталинграджангида, Қрим операцияларида, 
Болтиқ бўйи фронтида бўлган жангларда ўзини-кўрсатди. У оддий 
аскарликдан лейтенант даражасига кўтарилди. Умар Жамилов 
Скудовск шаҳрини душмандан тозалашпа кўрсатган жасорати эвазига 
«Жасурлиги учун» медали билан ва вафотидан сўнг «I даражали 
Ватан уруши» ордени билан тақдирланган эди.

Ғалаба кунлари яқинлашиб қолганлигини сезган Умар ака умр 
йўлдоши Маҳфуза опага қуйидаги мазмунда хат езган эди:

«Вафодорим Маҳфуза! Уруш тугаш арафасида. Мана, тўрт 
йилдирки, оғир жангларни бошдан кечириб, юзлаб шаҳар ва 
қишлоқларни гитлерчилардан озод қилдик. Ғалаба кунлари яқин. 
Тез кунда дийдор кўришиб қолармиз. Хайр, мен учун севикли 
фарзандларим — Шоҳида ва Дилшодни ўпиб қўй».

Афсуски, буУмаржонаканингсўнггихатиэди. Турмушўртогининг 
ҳалок бўлганлиги ҳақидаги «қорахат»ни олган Маҳфуза опа қаттиқ 
қайгурди. Аммо, на чора. У оғир дамларни сабот ва матонат билан 
енгди. Умаржондан энг азиз едгорлик бўлиб қолган қизи Шоҳида ва 
ўгли Дилшодни багрига босиб, катта қилди, тарбиялади ва ўқитди. 
Тақдирни қарангки мени билим юртида ўқитган, устозлик қилган 
Умаржон аканинг ўғли Дилшодга 24-ўрта мактабда дарс бердим. 
Ҳа, от ўрнини той босар деб шуни айтсалар керак.

Бундан 10 йил аввал — Ғалабанинг 40 йиллигида Дилшод онаси 
ва опаси билан Скудовск шаҳрига бориб, Ғалабанинг 40 йиллиги 
тантаналарида қатнашди. Отасининг қабрини зибрат қилиб 
қайтишди. Литва тупрогини озод қилишда ҳалок бўлган жангчилар 
хотирасини эьзозлаетган олийжаноб кишиларга, дўстларга чин 
кунгилдан миннатдорчилик билдиришди Шу кунларда Дилшод 
Жамилов фарзандлари билан Скудовск шаҳрига бориб, отаси 
қабрини зийрат қилиш ҳаракатида.

Ҳамидулла ЙУЛДОШЕВ, 
Узбскистон Республикасида хизмут курсатган халқ

таълими холими

Муҳаррам Мирзнивя Собир Раҳимов туманидаги 309-Шарқ 
тиллари мактО пицийида ҳинд тилидан сабо\ бвради У ўз ўэини 
пндагогик назора т қилиш гуруҳинингаьэоси ҳамдир. Муаллиманинг 
бой тажрибаси ҳар бир уқувчининг ярим йилдааомида ҳинд тилини 
бнма/юл узлаштириб олишига ердам беради. Муҳаррам Мирзаава 
мактаб жамоасида дарслик яратиш квнгашинин/ аьзоси ҳамдир.

Козим Улмасов олган сурат.



4-8ет Тошкент оцшомп 1995 ппл •  13 Февраль

Ўзбекистон жароҳатларни 
даволаш ва ортопедия илмий 
текшириш институтида ўтган 
йилнинг октябрь ойида комп- 
рессион-дистраксион остео- 
синтез клиникаси очилди. Бун- 
дан кузланган асосий мақсад, 
тиббиет муассасасига жароҳат 
олиб-келган беморларни таш- 
қи функционал аппаратлар 6р- 
дамида даволашдан иборат 
дир. Бунда Илизаров, Волков- 
Огонесян аппаратлари қўлла 
ниб, синган суяклар остеосин- 
тез қилинади. Бундан ташқа 
ри, клиниканинг ўзида амалий 
машгулотлар ўтаётган шифо 
корлар учун қулай бўлган янги 
аппаратлар ишлаб чиқилиб. 
амалиетга тадбиқ этилади.

Яна бир томони, жароҳат- 
ланган беморларни замонавий 
спицали ва узакли аппаратлар 
ердамида даволаб, уларнинг 
шифохонада етишини камайти- 
риш, меҳнатга қобилиятсиз 
ликни қисқартиришдан иборат 
дир. Диққатга молик томони 
шундаки, бундай замонавий 
усуллардан фойдаланилганда 
гипс умуман и^цлатилмайди 
Бўгинлардаги ҳаракатсақланиб 
қолади. Натижада бемор опе 
рациядан кейин 3-4 кундан су 
нг бемалол қўлтиқтабқда юра 
ди.

— Клиникамиз бир йўла 40 
кишини даволашга мўлжаллан- 
ган,—деди бўлим бошлиги Бах- 
тиёр Шодиев биз билан суҳ- 
батда. — Бу ерга асосан огир 
жароҳат олиб келган бемор- 
ларни қабул қиламиз. Шунинг- 
дек, пойтахтимиз ва республи- 
ка вилоятларидаги жароҳат 
асорати бўлган кишиларнинг 
соғлигини тиклаб, яна оиласи- 
га, меҳнат қучоғига қайтаряп- 
миз. Жароҳатларнизамонавий

Эл соғлиги —  юрт бойлигиҲ

ОАВОЛАШОА САМАРАЛИ 
УСУЛЛАР

п

У

усуллар ердамида даволаетга- 
нимиз яхши натижа бермоқда. 
Бўлим мудири Рустам Раҳматов, 
катта илмий ходим Одил Тўлага- 
нов, кичик илмий ходим Эркин 
Валиев, шифокор Муҳиддин Қо- 
диров ва бошқа жонкуяр ходим- 
ларимиз клиникамиздаги мав- 
жудаппаратлардан тўғри фойда- 
ланиш, шунингдек уларни тако- 
миллаштириш борасида изла- 
нишлар олиб боришяпти.

Ўрни келганда шуни айтиб

утиш керакки, шифокорлар кли- 
никанингўзаклиаппаратинияра- 
тишди. Унинг афзаллик томони 
шундаки, жароҳат олган бемор- 
га кўплаб спицалар ўрнига бир 
нечта ўзаклардан фойдаланила- 
ди. Яна бир томони, ўзак суякка 
бурғуланиб киритилгани ту- 
файли фақат бир томондан маҳ- 
камланади. Бу эса жароҳатлан- 
ган қўл ёки обқнинг бошқа томо- 
нидаги этнинг зарарланмасли- 
гига олиб келади.

Биз клиниканинг катта илмий 
ходими, тиббибт фанлари ном- 
зоди Мирали Хонапияев билан 
биргаликда операция қилинган 
беморларнинг аҳволини кўздан 
кечирдик. Қувончлиси шундаки, 
уларнинг барчаси қисқа муддат 
ичида оеққатурибкетишган. Жа- 
роҳатлари битиб, уйларига бо- 
ла-чақалари олдига қайтайтган- 
ларнинг чеҳрасида қувонч ва 
мамнунлик.

— Мен Юнусобод туманидаги

Якутский кўчасида истиқомат 
қиламан,— деди ўзини Асқар 
Мирмановдебтаништирган ки; 
ши,—Пойтахтимиздаги 3-депо- 
да трамвай ҳайдайман. Чап ов- 
ғимдан очиқ жароҳат олиб, шу 
шифохонага келиб қолдим. Ба- 
рака топкур шифокорлар спи- 
цали аппаратлар ердамида да- 
волаб, обққа турғизишди. Ма- 
на, ўзингиз кўриб турганингиз- 
дек аввалгидек синган жойни 
гипслашгани йўқ. Тиззамнинг 
буғинлари бемалол ҳаракат қи- 
лаяпти. Ҳадемай уйга жавоб бе- 
риб қолишади. Замонавий ап- 
паратларни қўллаб давола- 
шабтгани жуда маъқул бўлди.

— Бу укам жуда тўғри гап- 
ларни айтди,—суҳбатга қўшил- 
ди Улуғбек туманидаги Неъмат 
кўчасидан шифохонага келти- 
рилган Камол ака Абдуллаев,— 
Буни қарангки, оеғим тойиб ке- 
тиб, болдиримнинг суяклари 
синиб кетган эди. Операция қи- 
либ, Илизаров аппаратини оё- 
гимга ўрнатишди. Қисқа муд- 
датда суяк бўлаклари асли ҳо- 
лига келтирилди. 6 ўғил-қизим, 
15 нафар невараларимнинг бах- 
тига соғлиғим яна тикланиб қол- 
ди. Бор билим ва тажрибала- 
рини ишга солиб меҳнат қи- 
лаётган клиника шифокорлари- 
га катта раҳмат.

Бундай миннатдорчиликсўз- 
ларини бошқа беморлар ҳам 
айтишди. Замонавий аппарат- 
лардан унумли фойдаланиш 
билан бирга бу ерда давола- 
наетганлар учун барча шарт- 
шароитлар яратиб берилгани 
бизни ниҳоятда қувонтирди. 
Барча шифокорлар ўз билим- 
ларини бойитиш мақсадида ил- 
ғор усуллар ва иш услублари 
ёритилган адабиетлардан 
фойдаланишаяпти. Шунисиҳам 
диққатга сазоворки, клиникада 
аппаратларни қўллаш бўйича 
тупланган тажрибалар респуб- 
ликамиз вилоятларидаги ши- 
фохоналарга тавсия этилмоқ- 
да.

Шавкат САЪДИЕВ.
СУРАТЛАРДА: (юқорида)кат- 

та илмий ходим М. Хонапияев 
(ўнгда), бўлим бошлиғи Б. Шо- 
диев ва катта илмий ходим О. 
Тўлагановлар Илизаров аппа- 
ратини такомиллаштириш ус- 
тида; катта ҳамшира Ш. Аткее- 
ва; клиниканинг бир гуруҳ ши- 
фокорлари жароҳатнинг рент- 
генгатуширилган суратини кўз- 
дан кечиришмокда.

Козим Ўлмасов олган 
суратлар.

Шаҳримиз музейларида

Қ У Т Л У Ғ  М ЕРО С  П З П О А Н
Яқинда Узбекистон Республикаси Вазирлар Маҳкамаси- 

нинг Музейлар фаолияти билан боглиқ қарори эълон қилинди. 
Шу муносабат билан Ўзбекистон Республикаси Фанлар акаде- 
миясининг Алишер Навоий номидаги давлат Адабивт музейи- 
да бўлиб, унинг директори, филология фанлари доктори 
Саидбек Ҳасанов билан суҳбатда бўлдик
— Жамоамиз илмий мавзу- 

ларни режалаштиришда бугун 
кучни муэейшуносликнинг дол- 
зарб масалаларини ҳал қилиш- 
га, яъни музейни халқаро му 
зейлар даражасига еткаэиш 
учун зарур бўлган илмий маса- 
лаларни ҳал қилишга қаратмоқ- 
да Хусусан, «Энг қадимги давр 
узбек адабийти», «Ҳозирги за- 
мон миллий адабибти» хонала- 
рини очиш билан боғлиқ илмий 
масалалар шулар жумласидан- 
дир. Шундан келиб чиқиб, уз- 
бек адабиетига оид илмий 
маърифий ва илмий таълимий

қадриятларимизни ўрганиб, 
уларни нашр этиш орқали халқ- 
қа тақдим этиш билан боглиқ 
ишларга сафарбар этилиб бо- 
рилмоқда.

Ҳозирда эса музей жамоаси 
буюк соҳибқирон Амир Темур 
таваллудининг 660 йиллигини 
муносиб кутиб олиш ишларини 
бошлаб юбордилар. Халқимиз 
ўртасида ва хорижий юртларда 
сақланиб келаетган соҳибқирон 
ҳабти билан боғлиқ бой мероси- 
мизни бир ерга тўплаш, уни тад- 
қиқ қилиш ҳамда ана шу асосида 
қўлбзмалар фонди ва халқ огза-

ки ижоди намуналаридан таш- 
кил топган махсус хазина яра- 
тишдир. Музей Ватанимизда ва 
хорижда сақланаетган ўзбек 
адабибти классиклари, тарих- 
чиларининг буюк соҳибқирон 
ҳақидаги энг мўътабар ва но- 
дир қўлезмаларини тўплашни 
кўзда тутмоқда.

Яқин келажакда эса музей 
ўзининг йиллик илмий тўплами 
«Адабибт кўзгуси»ни ва «Ўзбек 
адабиети дурдоналари» номи 
билан илмий оммабоп китоб- 
лар силсиласини ҳам чоп этиш- 
ни амалга оширади. Бу туркум- 
да чоп этиладиган асарлар ада- 
биетимизнинг энг қадимги дур- 
доналари ва фольклор намуна- 
ларини ўз ичига олиш билан 
алоҳида аҳамият касб этади.

Назокат УСМОНОВА.

Балиқнинг инсон саломатлиги учун фойдали 
томонлари ҳақида кўп гапириш мумкин. Халқи- 
миз дудланган, қовурилган, пиширилган балиқ- 
лар, улардан тайерланган мазали таомларни 
хуш кўради Аммо кейинги пайтда одатда пойтах- 
тимизнинг одам гавжум жойларидаги дўконлар- 
да савлат тўкиб турувчи, сув тўлдирилган катта 
темир идишлар деярли кўринмай қолди. Ҳамша- 
ҳарларимиэ савдо шохобчаларидан тирик ба- 
лиқларни мамнуният билан сотиб олардилар.

Бозор иқтисодивти балиқчилик билан шугул-

Муаммо ва ечимлар

БЛЛИҚПЛР ЯНА 
КУПЛЯШ1МП?

ланавтган хўжаликларга ҳам уз таъсирини кўр 
сатавтган булиши табиий. Шунга қарамай, дў- 
конларга маълум миқдорда балиқлар квлтирил 
япти. «Узбалиқ» ҳиссадорлик корпорациясидан 
олинган маълумотларга қараганда, пойтахти 
миз аҳо лиси учун Қуйичирчиқ туманидаги ба лиқ 
чилик бирлашмаси, шунингдек, Дамаччи, Тош 
кент ва Хонбалиқ балиқчилик хўжаликлари мав 
сум пайтида кунига 5-6 тоннадан балиқ етказиб 
беради.

Ўрни келганда шуни айтиш керакки, бизда 
габиий сув ҳавзалари кам булганлиги сабабли 
балиқларни сунъий ҳовузларда урчигиш ташкил

этилган. Ҳовузларда эса дуч келган балиқни 
урчитиш яхши натижа бермайди. Шу сабабли 
тез ўсадиган, яхши кўпаядиган, сергўшт ва хўра 
балиқлар боқилади. Булар асосан, карп, оқдўнг 
пешона, чипор дўнг пешона, оқамур, карась ва 
хонбалиқлардир.

Корпорация билан шартнома тузган озиқ 
овқат дўконларининг 50 фоизидан ортиги маҳ- 
сулотни олмай қўйишди. Балиқ сақлайдиган 
ҳовузлар эса бузиб ташланди. Фақатгина йирик 
озиқ-овқат дуконларигина балиқларни қабул 
қиляпти. Натижада балиқлар вақтида реализа- 
ция қилинмай, хўжаликлар қошидаги қайта иш- 
лаш цехларига юборилмоқда.

Ана шу муаммони ҳал қилиш мақсадида Тош- 
кент шаҳри бўйича балиқ маҳсулотлари харид 
қилишга мўлжалланган 12 та ихтисослашган 
дўконлар ташкил этилди. Бу дўконлар бир кун 
да 7 тоннагача балиқни сотишга мулжалланган 
булиб, барча шароитларяратилган. Бунданташ 
қари, табиий сув ҳавзаларида боқилган балиқ 
лар билан савдо қилувчи «Тузкон» номли ягона 
савдо шохобчаси ишга тушди. Ҳамшаҳарлари 
миз судак, сазан, сом, вобла, леш каби балиқ 
лардан баҳраманд бўлмоқдалар. Қувончли то- 
мони, ихтисослашган дўконлар қошида балиқ 
таомлари тайврланадиган таомхона ва қаҳвахо- 
налар очилиши режалаштирилган.

Агар шундай саъй ҳаракатлар давом этти 
рилса, яқин келажакда пойтахтимизда ҳам лам 
зат, ҳам қувват берувчи балиқлар яна. сероб 
бўлиши табиий. Балки ошхоналарда илгариги 
дек ҳафтанинг маьлум кунлари «Балиқ куни» 
деб белгиланар.

Дония ЗОКИРОВА.

Республикамизнинг 6 нафар футбол ҳакамига ўз вази- 
фалари бўйича катта билим ва тажрибага эга эканлари, 
бир қанча йирик турнирларда адолатли ҳакамлик қилган- 
ликлари учун ФИФАнинг халқаро миқёсдаги ҳакамлик 
гувоҳномаси ва нишонлари топширилди. Бу воқеа кўплаб 
футбол мутахассисларининг олқишларига сазовор бўл- 
ди. Мана шундан сўнг бу борадаги ишлар зора ижобий 
томонга ўзгарса... Негаки, республикамизда футболга

Футбол

н п я т хо л п с
БЎЛСА...

катта эътибор қаратилаётганлиги, мураббийлар-у моҳир 
ўйинчилар бу гамхўрликларга жавобан кўзга кўринарли 
ютуқларни қўлга киритайтган бўлсалар-да, бизда футбол 
ҳакамлари тайерлаш борасидаги ишлар ҳали мақтовга 
арзигулик эмас. Бу камчилик ҳақида футбол федерация 
сининг пленумида сўзлаган Ўзбекистон Республикаси 
Бош вазири, Ўзбекистон футбол федерациясининг пре- 
зиденти Абдулҳошим Муталов танқидий фикрларни айт- 
ди.

Биз республика футбол федерацияси мусобақалар 
ўтказиш бўлимининг бошлиги Қобилжон Рустамов билан 
учрашиб, юқоридаги масалалар ҳақидаги фикрлари би 
лан қизиқдик.

- Ҳечдан кўра кечи ҳам яхшироқ дейилганидек, 6 нафар 
ҳакамларимиз Сардор Нажафалиев, Зокир Абдуллаев, 
Бобур Ҳайдаров, Рашид Айтеков (ҳаммаси Тошкентдан), 
Тоир Тошмуҳамедов (Тошкент вилояти) ва Хушвақт Мух- 
торов (Самарқанд)ларга халқаро даражадаги ҳакамлик 
ҳақидаги ФИФАнинг гувоҳномалари топширилганлиги 
катта воқеа бўлди. Биз бу ҳақда илгарироқФИФА ва Осие 
футбол федерациясига тавсиянома йўллаган эдик. Бун 
дан ташқари, Сардор Нажафалиев Хиросимада бир неча 
уйинларни моҳирлик билан бошқарганлиги, БобурҲайда 
ров эса ўтган йили Қозоғистоннинг Жамбул шаҳридаги 
йирик турнирларда ҳакамлик қилганлиги, шунингдек бош 
қа ҳакамларимизнинг фаолиятлари ҳам аллақачон таниқ 
ли футбол мутахассисларининг назарига тушган эди. 
Уларга нуфуэли халқаро мусобақаларга ҳакамлик қилиш 
дек катта ишонч йрлиқларининг топширилганлиги биз 
нинг бу борадаги ишларимизда туртки булади, деб умид 
қиламан.

Ижобий ўзгариш томонга биринчи қадам қўйилдими, 
демак уни қўллаб қувваглашимиз лозим. Дастлабки на 
тижалардан бири сифатида шаҳримизда1и мактаблар 
дан бирида ёш футбол ҳакамлари тайбрлайдиган махсус 
синф очилганлигини қувонч билан алоҳида таъкидлаш 
жоиз. Демак, ниятимиз холис экан, бувги яхши булади

Бахтийр ҲАЙДАРОВ.

Ўзбекистон Республикаси 
Маданият ишлари вазирлигига 
қарашли санъатшунослик ил- 
мий-тадқиқот институти олим- 
лари учун 1994 йил самарали 
бўлди. Бутун йил давомида қа- 
тор илмий муаммолар устида 
жидций иш олиб борилиб, улар- 
нинг аксарияти ниҳоя- 
сига етказилди.

Тадқиқот ўчоғининг санъат 
тарихи бўлими йўли билан ҳам 
бир неча йирик илмий ишлар 
юзага келди. Буюк ипак йўли 
тарихини тадқиқ этишда эри- 
шилган ютуқлар ҳам эътиборга 
сазовордир. Санъатшунослик 
доктори Э.Ртвеладзе томони- 
дан олиб борилган самарали

/ "  N
ПЗЛАНПШЛАР

АСОСПОА

изланиш натижаси сифатида 
йирик монография езилди. 
«Буюк ипак йўли» деб номлан- 
ган бу тадқиқот чоп этиш учун 
босмага топширилди.

«Қадимги, илкўрта аср Бақт- 
рияси» деб номланган моно- 
графия ҳам булим олимлари- 
нинг жиддий илмий ютуғи бўл- 
ди. Эндиликда бу йирик тадқи- 
қотни ҳам босмага тайёрлаш 
тадбирлари кўрилмоқда. Шуни 
қувонч билан айтиб ўтиш жоиз- 
ки, мазкур монография бир не- 
ча туркумда чоп этилади. Буни- 
нг учун институт Лондондаги 
нашриетлардан бири билан 
ҳамкорлик боғлади. Бу илмий 
асар инглиз нашриётининг кел- 
гуси йилги нашр режасига ки- 
ритилди.

Шунингдек бўлим олимлари 
Ўзбекистонда мусулмончилик 
тарихига доир йирик ишни ҳам 
чоп этишни режалаштирдилар.

Аббос АҲМЕДОВ.

Пойтахтимизнинг энг гавжум бо- 
зорларидан бири «Олой»да бир не- 
ча марта кўнгли тусаган разил иш- 
ларни қилиб юрган фирибгар бор 
эди. Энди эса йўқ.

Ҳайрон бўлманг! У осмонга учиб 
кетгани еки ер остига тушиб кетга 
ни ҳам йўқ. Ундай фирибгар ҳаром- 
хўрни ички ишлар ходимлари бор 
экан, осмонга чиқса оёғидан, ерга 
кирса қулогидан тортиб топиб оли- 
шади.

Янги йилнинг биринчи ойи яр- 
мида «қаҳрамон»имиз яна «Олой» 
бозорига борибдию нимагадир кў- 
нгли ғаш бўлибди. Тушликкача иши 
ҳам унча юришмади. Тамадди учун 
бир бурчакка ўтиб ул-бул харид қи- 
либди-да, узоқда соддагина кийин 
ган Б.Х.ни учратиб кўзлари қувонч 
дан чақнаб кетибди. Унга яқинроқ 
бориб «кўнглига қўл солиб» кўриб- 
ди. Қарасаки, роса «ўзибоп»идан

Қингир ишнинг 
қийиги

КПМ ЎЗП
ким?

екп  Ф прпбгарнпнг 
кан аап  п ан а  еганп  

хусуспаа >

экан. Бор маҳоратини ишга солиб 
алдаб-аврабди. Хуллас, АҚШ дол- 
ларига алмаштириб бераман, дея 
ундан 15000 сўм пулини олибди- 
да, аста «қу6н»нинг расмини чизво- 
рибди.

Догда қолганлигини пайқаган 
соддагинайигит, 1958йилдатугил- 
ган Б.Х. милицияга фирибгар ҳақи- 
да маъяумот берибди.

Ҳамза туман ички ишлар бўлими 
жиноят-қидирув бўлинмасининг 
тезкор вакиллари фирибгарга панд 
бериб уни дарҳол қўлга олишди. У 
барча содир этган фирибгарлик жи- 
ноятига иқрор бўлди. Маълум бўл- 
дики, бу товламачи 1975 йилда ту- 
гилган, Тошкенгвилояти, Урта Чир- 
чиқ гуманида истиқомат қилувчи Г. 
Ким экан.

Мана, ниҳоят 6ш ва анча мунча 
устомонгина фирибгар Кимнинг 
кимлиги барчага авн булди. Энди у 
яна бошқа содир этган қонунбузар 
ликлари ҳақида айтишга ва суд ол 
дида жавоб беришга мажбур.

Мирзараҳим МАМАЖОНОВ.

Бош муҳаррир 
ўринбосари 
Солиҳ ЁҚУБОВ

ТИЖОРАТ ХАБАРЛАРИ ВА 
ЭЪЛОНЛАР

Ўзбекистон Республикаси гидрометеорология 
Бош бошқармасининг 

В. А. Бугаев номидаги Ўрта Осиё 
гидрометеорология 

илмий-тадқиқот институти 
ҚУЙИДАГИ ЛАВОЗИМААРГА 
ТАНАОВ ЭЪЛОН ҚИЛАДИ:

— гидрометеорологик тадқиқотлар бўлими бошлиғи;
— лаборатория бошлиқлари;
— гидрологик тахминлар,
— экологик мониторинг,
— сув сирти сифатини текшириш,
— радиолокация орқали кузатиш воситалари ва усуллари- 

ни ишлаб чиқиш,
— булутлар физикаси,
— дала агрометеорологияси илмий-амалий лаборато- 

рйяси,
— одоносфера ва ионосфералар тадқиқи бўйича.
Танлов муддати эълон чиққан кундан бошлаб 15 кун. 
Ҳужжатларни директор номига қуйидаги манзилга юбо-

риш керак: 700052, Тошкент шаҳри, Обсерватория кўчаси, 
72-уй.

Телефон: 35-83-50.

Т Е Х Н И К  А И Ц Е И  
пуд ўтказиш йўли билан

дурадгорлик дастгоҳлари, турли егоч-тахта, 
фойдаланилган енгил автомобиль 

С О Т И Б  О А А Д И .
* * *

Ўзбек ва турк тилларини биладиган ва таржи- 
ма қиладиган котиб(а)ни

И Ш Г А  Т А К А И Ф  Қ И А А Д И .
Иш ҳақи келишилган ҳолда.
Мурожаат учун телефонлар: 91-33-94, 93-00- 

09.
ЛИЦЕЙ МАНЗИЛИ; Тошкент шаҳри, Ҳамза ту- 

мани, Оқдарё кўчаси, 122-уй.

г ХОНАООИ СОҲПБЛАРП 
ОИҚҚАТИГА!

Тошкент «СУВСОВ» трести 
ЭСЛАТИБ УТАПИ:

Сув ва шаҳар канализация хизматла- 
ридан фойдаланганлик учун тўланади- 
ган ҳақни Тошкент шаҳар Жамғарма бан- 
кининг пул қабул қилиш кассаларига ҳар 
квартал тўгагандан кейин 10 кундан ке- | 
чиктирмасдан тўлаш лозим.

Сув ва шаҳар канализацияларидан 
фойдаланганликлари учун ҳақини ўз вақ- 
тидатўламаганлар хонадонларидаги во- 
допровод огоҳлантирилмасдан ўчириб 
қўйилади. I 

I
МАЪЛУМОТ УЧУН ТСЛСФОН: I

56-62-45. I

Ш А Ҳ А Р Т Е Л Е Ф О Н  ТА РМ О ҒИ  
А БО Н ЕН Т Л А РИ  Д И ҚҚА ТИ ГА ! 

линия-кабель инш оотлари капитал таъмир- 
ланиш и м уносабати  билан 

«М-5» ва «М-16» даҳаларида истиқом ат қи- 
лувчи  абонентлард а

15 Ф Е В Р А Л ГА Ч А  
Ҳамид О лимжон, Л е в  Толстой  ва Урицкий 

кўчаларида истиқом ат қилувчи абонентлард а 
28 Ф Е В Р А Л ГА Ч А  

АЛО ҚА БЎЛ М А Й Д И .
Тош кент ш аҳар телеф он  алоқаси  ва радио- 

лаш тириш  иш лаб чиқариш  бирлаш м аси .

Ўзбекистон 
Республикаси Маданият 

ишлари вазирлиги 
Ў ЗБЕК  ДАВЛАТ 

ЭСТРАДАСИ 
«ХАЛҚЛАР ДЎСТЛИГИ» 

САРОИИДА.
6 — 7 март соат 18.00 да 

I 8 март соат 14.00 ва 18.00 
да

| «ЯНА СИЗНИ ЭСЛАДИМ...»
ДОНИЁР 

ТОШМУҲАМЕДОВ 
ВА

М И РЗА БЕК ХОЛМЕДОВ

янги концерт дастури- 
ни тақдим этадилар.

Концертимизга марҳа- 
мат қилинг!

Дастурни Уткир Сидди- 
қов олиб боради.

Билетлар Халқлар дуст- 
лиги саройининг кассала- 
рида сотилмоқда.

Телефонлар: 45 07 65, 
^  45 92 5 Т у

• • • • • • • • • • • •
Т у р к и я н и н г  

«А й се л ь  А .Ш .»  
ф ирм асига юқо- 
ри м а л а к а л и  
п а й ва н д чи л а р , 
трактор  ҳайдов- 
чилари, экскава- 
тор операторла- 
ри

КСРАК.
Қуйидаги ман- 

зилга м урож аат 
қилинг: Тош кент 
шаҳри, А м и р Т е  
м ур кўчаси , 107 
уй/Халқ хўжали 
ги ю туқлари кўр 
газм аси/.

Телефонлар: 
34 53 92, 
345580. 

• • • • • • • • • • • •

Муассис:
ТОШКЕНТ ШАХДР

қокимлиги

Гигта Ўабекистон 
Республикаси Давлат 
иатбуот кўмитасида 
рўЙ1атга олинган. 
Рўйхат С01М ~ 10.

^М анэилим иэ:
700000, Тошкеит шаҳри, 
ГСП, Матбуогшлар 

кўчаси, 32-уй.

Т ел еф о ял А р :
хатлар ~ 33-29-70;

I №лон аа тижорат шбарлариин 
жонлашпфиш магалалари 

6ўнича~ 56-54-68, 32-56-66

хлбярллри А/шк., 4*
у»уЛ п*л1а4-

М 0*ик

уц-н.няецулуцр.

11лш|»(и ггкаанб бгриш маса- 
лалд1>и Аўнима ТУ(И|) жайлар- 
дагн почта йўлимларига скн 

, "Топшеит почгаси" ша*ар поч- 
1 та корхонасннннг фойдаланиш 
бўлнмига ~ 33-74-05 телгфо- 

иига му|южаат қилишинги* 
мумкин

Ҳажми ~ 2 босма табоқ.
( )фсет усулда 'кш отилади.

Қоюи бнчимн - А-2.
I ажта 1НМ комга>ютернда 
тгрилдн на сахрраланди.

I !нпц> кўрсаткнчи - 64690.

нашрнт иатЬаа копуярпн 

6о(лна%онасм. Ко^ъона нанЗилн: 

ЯНурон " к$1аон, 4  У уА

ЛупшиЛа, •кцииаиба па жум» купларн чиқалн. Пум1|ттма Г 0056 •Пцсмага берит нактн 11,30. Х Х  3 4 5 6.


